
KAMBAG‘ALLIKNI QISQARTIRISHNING 
MILLIY MODELI

Nega tadbirkorlik asosiy tayanch sifatida tanlab olindi?
Boshpanasiz, tibbiy va 
taʼlim xizmatlaridan 
foydalanish u yoqda tursin, 
hatto toʻyib ovqatlanishga 
imkoni yoʻq, oʻta ogʻir 
sharoitdagi odamlar 
yoki oilalarga nisbatan 
“qashshoq” atamasi 
qoʻllanadi. Xayriyatki, 
bizning tilimizda qashshoq 
soʻzi deyarli uchramaydi. 
Yurtimizda bunday 
qatlam mavjud ham emas. 
Milliy mentalitetimiz, 
qolaversa, jamiyatimizda 
qiynalganlarga 
koʻmaklashish, taqdiriga 
befarq boʻlmaslik kabi 
ezgu ishlar, daxldorlik 
hissi yon-atrofimizda 
kimningdir koʻchada 
qolishiga yoʻl qoʻymaydi.

Kambagʻallikka kelsak, bu — boshqa 
masala. Mamlakatimizda qashshoq 
qatlamning yoʻqligi jamiyatimizda kambagʻal 
oilalar uchramasligini anglatmaydi. Eng 
rivojlangan davlatlarda ham ijtimoiy 
himoyaga muhtoj, ishsiz, iqtisodiy imkoniyati 
cheklangan, daromadi belgilangan minimal 

isteʼmol xarajatidan past qatlam mavjud. 
Kambagʻallik shu kabi qator mezonlarga 
koʻra belgilanadi.

Bundan 8-9 yil oldin “kambagʻal oila” 
degan ibora, hatto lugʻatimizda yoʻq edi. Bu 
mamlakatimizda kambagʻallik uchramagani, 
hamma joy obod, turmush farovon 

boʻlganidan emas, shunchaki kambagʻallik 
— yopiq mavzu, u haqda ogʻiz ochish 
mumkin emas edi. Ammo oyni etak bilan 
yopib boʻlmaydi. Har qanday muammo tan 
olinmaguncha uni hal etib boʻlmasligi ham 
ayni haqiqat.

SAMARQANDNING 
SIVILIZATSIYAVIY RUHI

UNESCO TAMOYILLARIGA 
TO‘LIQ MOS KELADI

Xorijiy ekspert doiralari vakillari Oʻzbekiston 
Prezidenti Shavkat Mirziyoyevning Samarqandda 

ochilgan UNESCO Bosh konferensiyasi 
43-sessiyasidagi nutqi haqida

30-oktyabr kuni qadimiy Samar
qandda UNESCO Bosh konferensiyasining 
43-sessiyasi ochildi. Bu tashkilotning 
40 yildan soʻng birinchi marta Parijdan 
tashqarida oʻtkazilgan eng yirik xalqaro 
forumidir. Ushbu tadbir nafaqat Oʻzbekiston, 
balki butun Markaziy Osiyo mintaqasi uchun 
muhim bosqich boʻldi. Chunki u oʻzini 
muloqot, madaniy xilma-xillik va barqaror 
rivojlanish maydoni sifatida tobora koʻproq 
namoyon etmoqda.

Konferensiya ishtirokchilari va xalqaro 
ekspertlar forumning tashkiliy darajasini 
yuqori baholadilar va Samarqandda 
bunday keng koʻlamli anjuman oʻtkazilishi 
Oʻzbekistonning xalqaro miqyosdagi 
obroʻsi ortib borayotganini aks ettirishini 
taʼkidladilar.

Xalqlarni birlashtirish, oʻzaro tushunishni 
mustahkamlash va madaniy merosga hurmat 
bilan yondashishga aylangan gʻoyalarni 
bildirgan Oʻzbekiston Prezidenti Shavkat 
Mirziyoyevning nutqiga alohida eʼtibor 
qaratildi.

Anjumanning xorijiy ishtirokchilari va 
xalqaro ekspertlar taʼkidicha, davlatimiz 
rahbari tomonidan ilgari surilgan 
tashabbuslar dasturiy xususiyatga ega 
boʻlib, gumanitar sohada oʻzaro taʼsir 
uchun yangi vektorni belgilaydi va 
mamlakatning tinchlik, taʼlim va madaniy 
merosni asrab-avaylashga sodiqligini 
namoyish etadi.

Ikki mamlakat oʻrtasidagi diplomatik aloqa 
1992-yil 26-fevralda oʻrnatilgan.

Prezident Shavkat Mirziyoyev faol tashqi 
siyosat va islohotlar yoʻlini eʼlon qilgach, 
Oʻzbekiston — Finlyandiya hamkorligi 
yangicha surʼat oldi. Ilgari vaqti-vaqti bilan 
amal qilgan muloqot mexanizmi jadallashdi. 
2018-yil tomonlar Savdo-iqtisodiy hamkorlik 

FAOL TASHQI SIYOSAT VA MULOQOTLAR MUNTAZAMLIGI 
O‘ZBEKISTON — FINLYANDIYA HAMKORLIGIGA YANGICHA SUR’AT BAG‘ISHLAYDI

Oʻzbekiston Respublikasi Prezidenti Shavkat Mirziyoyevning taklifiga binoan 
Finlyandiya Respublikasi Prezidenti Aleksandr Stubb rasmiy tashrif bilan mamlakatimizda boʻldi.

boʻyicha hukumatlararo komissiyani qayta 
tiklashga kelishdi. Bu qadam muloqotni 
jonlantirish va yangi hamkorlik yoʻnalishlarini 
izlashga turtki berdi.

Finlyandiya Oʻzbekistonning BMT va bosh
qa xalqaro tuzilmalar doirasidagi tashabbuslarini 
ham faol qoʻllab-quvvatlab kelmoqda, bu oʻzaro 
ishonchning yuqori darajasini aks ettiradi.

Keyingi yillarda Oʻzbekiston va Finlyandiya 
oʻrtasidagi iqtisodiy aloqalar sezilarli 
darajada faollashdi. Hozir mamlakatimizda 
mashinasozlik, oziq-ovqat mahsulotlarini 
qayta ishlash, telekommunikatsiya, toza 
texnologiyalar va agrosanoat sohalarida faoliyat 
yurituvchi Finlyandiya kapitali ishtirokidagi 
oʻndan ortiq korxona faoliyat koʻrsatmoqda.

Koʻksaroy qarorgohida 31-oktabr kuni 
Finlyandiya Respublikasi Prezidenti Aleksandr 
Stubbni tantanali kutib olish marosimi boʻldi.

Qarorgoh oldidagi maydonda ikki davlat 
bayroqlari koʻtarildi, faxriy qorovul saf tortdi.

Oʻzbekiston Respublikasi Prezidenti 
Shavkat Mirziyoyev oliy martabali mehmonni 
samimiy qutlab, shohsupaga taklif etdi.

Oʻzbekiston va Finlyandiya davlat madhiya
lari yangradi. Yetakchilar faxriy qorovul safi 
oldidan oʻtib, rasmiy delegatsiyalar aʼzolarini 
bir-biriga tanishtirdilar.

Shundan soʻng  Oʻzbekiston Respublikasi 
Prezidenti Shavkat Mirziyoyev va Finlyandiya 
Respublikasi Prezidenti Aleksandr Stubb 
rasmiy delegatsiyalar ishtirokida muzokara 
oʻtkazdilar.

Oʻzbekiston bilan Finlyandiya oʻrtasidagi 
koʻp qirrali hamkorlikni, eng avvalo, siyosiy, 
savdo-iqtisodiy, investitsiyaviy va gumanitar 
sohalarda yanada mustahkamlash istiqbollari 
atroflicha koʻrib chiqildi.

Turli darajalardagi siyosiy muloqot va 
almashinuvlar jadal rivojlanib borayotgani, 
biznesga oid sheriklik faollashgani mamnuniyat 
bilan qayd etildi.

Oʻzaro savdo hajmi izchil ortib, iqtisodiy va 
ishbilarmonlik aloqalari mustahkamlanmoqda. 
Mamlakatimizda Finlyandiya bilan hamkorlikda 
Xalqaro Nordik universiteti muvaffaqiyatli 
faoliyat yuritmoqda, maktab taʼlimi sohasidagi 
dasturlar amalga oshirilmoqda.

Oʻzbekiston — Finlyandiya biznes foru
mining yakunida umumiy qiymati 1 milliard 
yevrodan ziyod istiqbolli qoʻshma loyihalar 
portfeli shakllantirildi.

Muzokaralarda tovar ayirboshlashni 
karrasiga oshirish, shu jumladan, oʻzaro 
mahsulot yetkazib berishni ragʻbatlantirish 
uchun Savdoni moliyalashtirish qoʻshma 
jamgʻarmasini tashkil etish imkoniyatlari ham 
koʻrib chiqildi.

Oʻzbekiston qishloq xoʻjaligi va 
toʻqimachilik mahsulotlarini Yevropa Ittifoqi 

bozorlariga olib chiqish uchun sertifikatlash 
laboratoriyalarini ochish tashabbuslari qoʻllab-
quvvatlandi.

Geologiya va muhim materiallar, energetika, 
agrosanoat, raqamlashtirish, sunʼiy intellekt, 
ekologiya, turizm va boshqa muhim tarmoqlarda 
kooperatsiyani kengaytirishga ustuvor ahamiyat 
qaratildi.

2026-yilda Hukumatlararo komissiyaning 
navbatdagi yigʻilishini oʻtkazish va 
Ishbilarmonlar kengashini taʼsis etish 
yuzasidan kelishuvlarga erishildi. Hududlararo 
hamkorlikni kengaytirishdan ikki tomon ham 
manfaatdor ekani taʼkidlandi.

Taʼlim, tibbiyot hamda mehnat migratsiyasi 
sohalaridagi hamkorlik masalalari ham koʻrib 
chiqildi. Kelgusi yilda birinchi Rektorlar 
va innovatsiyalar forumini oʻtkazish 
rejalashtirilgan.

Prezidentlar mintaqaviy va xalqaro 
ahamiyatga molik dolzarb masalalar yuzasidan 
fikr almashdilar.

Toshkent shahrida boʻlib oʻtgan muzokaralar 
yakunida Oʻzbekiston Respublikasi Prezidenti 
Shavkat Mirziyoyev va Finlyandiya 
Respublikasi Prezidenti Aleksandr Stubb 
Qoʻshma bayonotni imzoladilar.

Yetakchilar huzurida turli yoʻnalishlarda, 
shu jumladan:

— savdo-iqtisodiy aloqalarni rivojlantirish;
— foydali qazilmalarni qazib olish 

sohasidagi hamkorlik;
— geologiya fanlari, geologik qidiruv, 

foydali qazilmalar va yer osti suvlarini izlash 
hamda konchilik sohalaridagi hamkorlik;

— raqamli transformatsiya, innovatsiyalar 
va raqamli oʻzaro bogʻliqlikni rivojlantirishga 
koʻmaklashish;

— ijtimoiy himoya sohasidagi hamkorlik;
— maktabgacha va maktab taʼlimi tizimiga 

raqamli taʼlim platformasini joriy etish boʻyicha 
hamkorlik;

— taʼlim, fan va innovatsiyalar sohalaridagi 
hamkorlik;

— raqamlashtirish va suv resurslarini 
boshqarish sohasidagi fan-taʼlim salohiyatini 
oshirish;

— iqlim oʻzgarishi va atrof-muhit 
muhofazasi borasidagi hamkorlikka oid ikki 
tomonlama hujjatlar toʻplamini imzolash 
marosimi boʻlib oʻtdi.

Oʻzbekiston — Finlyandiya sammiti 
yakunida Koʻksaroy qarorgohida daraxt ekish 
marosimi boʻlib oʻtdi.

Prezidentlar Shavkat Mirziyoyev va 
Aleksandr Stubb Faxriy mehmonlar xiyobonida 
birgalikda daraxt ekdilar.

Marosim Oʻzbekiston va Finlyandiya 
oʻrtasidagi koʻp qirrali hamkorlikni rivojlantirishga 
intilishning, ikki mamlakat va xalq oʻrtasidagi 
doʻstlik hamda oʻzaro anglashuv mustahkamlanib 
borayotganining ramzi boʻldi.

Shu kuni Finlyandiya Respublikasi 
Prezidenti “Yangi Oʻzbekiston” bogʻiga 
tashrif buyurib, Mustaqillik monumenti poyiga 
gulchambar qoʻydi.

Oliy martabali mehmon mamlakatimiz 
oʻtmishi va kelajakka ishonch timsoli boʻlgan 
hamda ulugʻ ajdodlarimizning yorqin siymosini 
jahonga namoyish etuvchi mazkur monument 
mazmun mohiyatini yuqori baholadi.

Aleksandr Stubbning mamlakatimizga 
rasmiy tashrifi doirasida Markaziy Osiyo 
xalqaro institutida “Markaziy Osiyo va Shimol 
mamlakatlari: yangi hamkorlik istiqboli” 
mavzusida davra suhbati ham boʻlib oʻtdi. Unda 
Prezident Aleksandr Stubb ham ishtirok etdi.

Finlyandiya Respublikasi Prezidenti 
Aleksandr Stubb Toshkentda oʻtkazilgan 
Oʻzbekiston — Finlyandiya biznes forumida 
ham qatnashdi.

Shu bilan Finlyandiya Respublikasi 
Prezidenti Aleksandr Stubbning 
mamlakatimizga rasmiy tashrifi yakunlandi.

Ziyodulla JONIBEKOV,
Ikrom AVVALBOYEV,

OʻzA muxbirlari

Taraqqiyot odimlari

Ezgu ishlarga barchamiz 
kamarbasta bo‘laylik

FAYZ-U TAROVAT, 
OBODLIK FURSATI

MA’RIFATLI KELAJAKNI 
BIRGALIKDA QURISH ISTAGI

Samarqand shahrida boʻlib oʻtayotgan UNESCO 
Bosh konferensiyasi tarixiy voqea sifatida yodda 
qolmoqda. Bu — 40 yilda ilk bor Parijdan 
tashqarida oʻtkazilgan anjuman boʻlib, uni 
oʻtkazish uchun Samarqandning tanlanishi ramziy 
va maʼnaviy jihatdan juda 
katta ahamiyatga ega.

Davomi 3-betda

Davomi 2-betda Davomi 2-betda



Munosabat

Boshlanishi 1-betda

Boshlanishi 1-betda

UNESCO bugun nafaqat madaniyat yoki taʼlim, balki butun 
insoniyatning maʼnaviy kelajagi uchun masʼul tashkilotdir. Samarqand 
sessiyasidagi muhokamalar shunga ishora qildi. Shu jihatdan 
Prezidentimiz nutqi ham, Odri Azule fikrlari ham, global masalalar 
boʻyicha sessiya xulosalari ham — barchasi yagona umumiy gʻoyani 
taʼkidlaydi: insonparvar taraqqiyot va maʼrifatga asoslangan kelajakni 
birgalikda qurish zarur.

Nozima MURATOVA, 
Oʻzbekiston jurnalistika va ommaviy 

kommunikatsiyalar universiteti 
prorektori

Zafar XUDOYBERDIYEV, 
Oliy Majlis Qonunchilik 

palatasi deputati

Husan TANGRIYEV, 
Bojxona qoʻmitasining 

jamoatchilik va OAV bilan aloqalar 
boʻlimi boshligʻi

Shu bois, aynan mana shu shaharda jahonning 
ilgʻor fikr egalari, siyosiy va ilmiy yetakchilari, 
ziyolilar, faol ayollar va yoshlar, madaniyat va 
taʼlim ekspertlari yigʻilib, XXI asrning eng muhim 
masalalariga yechim izlamoqda.

Tadbirning ochilish marosimida Prezidenti
mizning nutqini eshitib, bu sessiyaning falsafiy 
mohiyatini yanada teran his qildim. Eʼtirof 
etilganidek, davlatimiz rahbari UNESCO 
faoliyatiga mutlaqo yangicha ruh, yaʼni 
insonparvar va intellektual yondashuv kiritdi.

Nutqdagi bir nechta muhim tashabbuslar 
diqqatimni tortdi. Birinchidan, sunʼiy intellekt 
va axborot jarayonlari haqidagi gʻoya. Bu faqat 

Aleks Matersson,
Markaziy Osiyo mintaqasidagi 

ijtimoiy-madaniy va iqtisodiy jarayonlarni 
oʻrganuvchi shvetsiyalik ekspert va biznes 
strateg:

— Oʻzbekiston Prezidenti Shavkat 
Mirziyoyevning UNESCO Bosh konferensiya
sining qadimiy Samarqand shahrida 
boʻlib oʻtgan tarixiy 43-sessiyasi ochilishi 
marosimidagi nutqi strategik qarashlari va 
xalqaro hamjamiyatga zamonaviy dunyoda 
sivilizatsiyalar oʻrtasidagi muloqotning 
ahamiyati haqida ilhomlantiruvchi xabari bilan 
ajralib turdi.

Ishonchim komilki, Oʻzbekiston yetakchisi 
zamonaviy dunyoda xalqaro hamkorlik va 
barqaror rivojlanishni mustahkamlashda 
madaniyat, taʼlim va fanning rolini chuqur 
tushungan.

Prezident Shavkat Mirziyoyevning 
Samarqand tashabbuslari tarixiy va madaniy 
merosni saqlash, yoshlar salohiyatini rivoj
lantirish va xalqlar oʻrtasida oʻzaro hurmatni 
rivojlantirish boʻyicha asosiy gʻoyalarni oʻzida 
mujassam etgan holda global miqyosda madaniy 
va ilmiy diplomatiyaning rolini kuchaytirishga 
qaratilgan. Ushbu tashabbuslar, shuningdek, 
Samarqandning noyob sivilizatsiya merosini — 
dunyolar chorrahasini oʻzida mujassam etgan 
boʻlib, bu UNESCO missiyasiga toʻliq mos 
keladi.

Bosh konferensiyaning ushbu tarixiy 
sessiyasini Samarqandda oʻtkazish Oʻzbekis
tonning global gumanitar tashabbuslarning faol 
ishtirokchisi sifatidagi xalqaro mavqeini yanada 
mustahkamlashga katta hissa qoʻshadi.

Antonio Alonso,
San-Pablo universiteti professori, 

Markaziy Osiyo mintaqasi boʻyicha 
mutaxassis:

— Prezident Shavkat Mirziyoyevning 
UNESCO Bosh konferensiyasi 43-sessiyasi 
ochilishi marosimidagi nutqidan ilhomlandim. 
Uning soʻzlari shunchaki siyosiy bayonotdan 
koʻra koʻproq, balki gumanizm, fan va 
taʼlimning ilhomlantiruvchi chaqiriq boʻlib 
tuyuldi.

Konferensiyaning tarix, madaniyat va 
bilim davrlar jonli muloqotida birlashadigan 
Samarqand shahrida oʻtkazilayotgani ramziy 
maʼnoga ega. Bu yerda oʻzaro hurmat va 
hamkorlik gʻoyalari nafaqat muhokama 
qilinadi, balki amalda ham qoʻllaniladigan 
global sivilizatsiya nafasi chinakamiga seziladi.

Inklyuziv taʼlimni rivojlantirish, fan va 
madaniyat sohasidagi yetakchi ayollarni 
qoʻllab-quvvatlash, nomoddiy merosni saqlash 
va sunʼiy intellekt axloqini tushunishga 
qaratilgan tashabbuslar ham muhim. Bu 
sohalar zamonaviy ilmiy tendensiyalar bilan 
uygʻunlashadi va UNESCOning asl ruhini — 
texnologiya va insoniyatni, innovatsiya va 
anʼanalarni birlashtirish istagini aks ettiradi.

UNESCOning Ayollar liderligi akademiyasi 
va Raqamli meros boʻyicha xalqaro institutini 
tashkil etish taklifi ham juda dolzarb. Bunday 
tashabbuslar ilm-fan nafaqat bilim vositasi, 
balki madaniyatlar va xalqlar oʻrtasidagi 
koʻprik boʻlgan yangi avlod tadqiqotchilari va 
oʻqituvchilari uchun zamin yaratadi.

Ispaniya Sharq va Gʻarb sivilizatsiyalari 
asrlar davomida bir-birini ilhomlantirgan 
hamda boyitgan mamlakatdir. Shuning uchun 
Oʻzbekiston rahbari nutqida ifodalangan 
gʻoyalar menda chuqur aks sado beradi. Uning 
soʻzlari tarixiy tajribaning donoligini va ilm-fan, 
madaniyat va taʼlim xalqlar oʻrtasida tinchlik, 
oʻzaro tushunish va hamkorlikning poydevoriga 
aylanadigan kelajakka qarashni ifodalaydi.

Ishonchim komilki, Samarqand 
konferensiyasi global hamkorlikni 
rivojlantirishda burilish nuqtasi boʻladi va 
“Samarqand ruhi” intellektual va yangi madaniy 
Uygʻonish davriga poydevor qoʻyadi.

Xun Muchin,
Shanxay kreativ iqtisodiyot uyushmasi 

direktori oʻrinbosari, Shanxay sanʼat 
kolleksiyalari muzeyi direktori:

— Taʼlim, fan va madaniyat sohasida qarorlar 
qabul qilishning asosiy global platformasi 
boʻlgan UNESCO Bosh konferensiyasini 
Samarqandda oʻtkazish toʻgʻrisidagi qaror 
chuqur ramziy ahamiyatga ega voqea boʻldi. 
Bu shunchaki joyning oʻzgarishi emas, balki 
Markaziy Osiyoning oʻsib borayotgan taʼsirini 
idrok etish va tan olishning global madaniy 
modelini qayta koʻrib chiqish belgisidir.

Oʻzbekiston uchun forumga mezbonlik 
qilish uning madaniy merosni himoya qilish, 
taʼlim tizimini rivojlantirish va hamkorlikni 
kuchaytirishdagi yutuqlarini xalqaro miqyosda 
tan olish akti boʻldi. Prezident Shavkat 
Mirziyoyevning tarixiy yodgorliklarni tiklash 
va madaniy joylarni raqamlashtirishni qamrab 
olgan keng koʻlamli tashabbuslari Samarqand, 
Buxoro va Xiva kabi durdonalarga yangi hayot 
bagʻishladi.

Oʻzbekiston madaniy merosni zamonaviy 
iqtisodiy va ijtimoiy hayotga maqsadli 
ravishda integratsiyalashtirmoqda, uni 
rivojlanish resursiga aylantirmoqda. 
Samarqandda “Boqiy shahar” kabi madaniy 
majmua yaratilishi buning yaqqol namuna
sidir. Ushbu loyiha anʼanaviy meʼmoriy 
shakllarni zamonaviy infratuzilma talablari 
bilan muvaffaqiyatli birlashtirib, nafaqat 
sayyohlarni oʻziga jalb qiluvchi, balki xalqaro 
konferensiyalar va ilmiy almashinuvlar uchun 
joy boʻlib xizmat qiladi.

texnologiya emas, balki axloqiy va maʼnaviy 
masʼuliyat masalasi hamdir.

Ikkinchidan, mediataʼlim va axborot 
savodxonligi insonning tanqidiy fikrlash 
madaniyatini shakllantiradigan eng muhim vosita 
sifatida koʻrsatildi.

Uchinchidan, ayollarning ilm-fandagi 
ishtiroki mamlakat taraqqiyotidagi hal qiluvchi 
omil ekani taʼkidlandi. Shuningdek, inklyuziv 
taʼlimning barcha uchun ochiq platformasini 
yaratish va UNESCO huzurida “Lider ayollar 
akademiyasi”ni tashkil etish tashabbusi, ayniqsa, 
men uchun muhim boʻldi. Chunki bu gʻoyalar 
inson salohiyatini toʻliq roʻyobga chiqarishga 
xizmat qiladi.

UNESCO Bosh direktori Odri Azule XXI 
asrning dolzarb masalalariga juda muhim 
nuqtayi nazardan yondashdi. Uning “Bugungi 
kunda sunʼiy intellekt va axborot texnologiyalari 
faqat imkoniyat emas, balki masʼuliyatni ham 
talab qiladi. Axborotni qabul qilish, tarqatish 
va shaxsiy maʼlumotlarni muhofaza qilish 
madaniyati — yangi asr axloqiga aylanishi 
lozim” degan soʻzlari diqqatimni tortdi. Ushbu 
fikrlar mediataʼlim boʻyicha mutaxassis sifatida 
men uchun juda dolzarb boʻldi. Bu aslida 
UNESCOning zamonaviy vazifalari axborot 
oqimida insonni yoʻqotmaslik, haqiqatni 
muhofaza qilish va axloqni texnologiyadan 
ustun qoʻyish deganidir.

Sessiyaning keyingi muhokamalarida global 
muammolar, madaniy merosni muhofaza qilish, 
inklyuziv jamiyat qurish va texnologiyalarni inson 
manfaati yoʻlida ishlatish masalalari koʻtarildi. 
Hozirgi siyosiy keskinlik va mojarolar nafaqat 
odamlar, balki insoniyatning madaniy xotirasiga 
— muqaddas qadamjolar va hujjatli merosga ham 
zarar yetkazayotgani haqida juda jiddiy fikrlar 
yangradi. Bu mulohazalar yana bir haqiqatni 
anglatdi: madaniyat va axloq — insoniyatning 

yagona qalqoni. Ilm, taʼlim va axborot sohasi bu 
qalqonni mustahkamlashi shart.

UNESCO bugun nafaqat madaniyat yoki 
taʼlim, balki butun insoniyatning maʼnaviy 
kelajagi uchun masʼul tashkilotdir. Samarqand 
sessiyasidagi muhokamalar shunga ishora qildi. 
Shu jihatdan Prezidentimiz nutqi ham, Odri 
Azule fikrlari ham, global masalalar boʻyicha 
sessiya xulosalari ham — barchasi yagona 
umumiy gʻoyani taʼkidlaydi: insonparvar 
taraqqiyot va maʼrifatga asoslangan kelajakni 
birgalikda qurish zarur.

Mediataʼlim zamonaviy jamiyat mada
niyatining ajralmas qismi, insonparvarlik 
gʻoyalarining amaldagi ifodasidir. Samarqandda 
yangragan har bir nutq, har bir fikr taraqqiyot 
faqat texnologiyadan iborat emas, uning asosida 
maʼnaviyat, madaniyat va inson qadri turadi degan 
tamoyilning ahamiyatini koʻrsatdi.

Yetti yilga yaqin muddat UNESCO 
loyihalarining mediasavodxonlik boʻyicha milliy 
konsultanti sifatida ishlab, 43-sessiyadan chiqargan 
xulosalarim shuki, “Insoniyatning kelajagi 
— axborotni qanday qabul qilayotganimizda, 
ilmni qanday toʻgʻri yoʻnaltirayotganimizda va 
maʼnaviyatni qay darajada asray olayotganimizda 
namoyon boʻladi. Jahonni oʻzgartirish uchun eng 
katta kuch — bu bilim, axborot va maʼrifatga 
boʻlgan insoniy munosabatdir”. Samarqanddagi 
43-sessiya bu haqiqatni yana bir bor isbotladi.

UNESCO dunyo xalqlarini birlashtirib, fan, 
taʼlim va madaniyat orqali tinchlik va barqarorlikni 
saqlash yoʻlida ishlamoqda. Oʻzbekiston uchun 
bu konferensiya xalqaro nufuzni mustahkamlash 
bilan birga milliy ilmiy va maʼnaviy siyosatni 
jahon standartlariga mos ravishda rivojlantirish 
imkoniyatidir.

MA’RIFATLI KELAJAKNI 
BIRGALIKDA QURISH ISTAGI

TASHABBUSLAR HAR DOIMGIDEK DOLZARB

GLOBAL MADANIY ALOQALAR

Sessiya ochilish marosimida ishtirok etgan 
Prezidentimiz nufuzli forumning mamlakatimizda 
oʻtkazilayotganini tashkilotga aʼzo davlatlarning 
yangi Oʻzbekistondagi keng koʻlamli, jadal 
islohotlarga yuksak ishonchining yorqin ifodasi 
deya baholadi.

Davlatimiz rahbari UNESCOning global 
maqsadlariga erishish va koʻp qirrali hamkorligini 
yangi bosqichga olib chiquvchi 20 ga yaqin 
tashabbusni ilgari surdi. Mohiyatan mazkur 
tashabbuslar UNESCO uchun yangilik boʻlsa-da, 
ularning har biri chigʻiriqdan oʻtgan, yurtimizda 
bu borada muayyan tajriba orttirilgan. Sodda 

Shu kunlarda dunyo 
jamoatchiligi nigohi qadim 
va navqiron Samarqand 
shahriga qaratilgan. Koʻhna 
kent UNESCO Bosh 
konferensiyasi 43-sessiyasiga 
mezbonlik qilmoqda.

Prezidentimiz Bosh konferensiya ochilish 
marosimidagi nutqida qayd etganidek, bugun 
geosiyosiy keskinlik va harbiy mojarolar 
taʼsirida sayyoramizdagi noyob yodgorliklar, 
muqaddas qadamjolar va bebaho madaniy meros 
katta ziyon koʻrmoqda. Zero, insoniyatning 
bebaho xazinasi boʻlgan jahon nomoddiy 
madaniy merosini saqlab qolish uchun 
birgalikdagi saʼy-harakatlarni kuchaytirish 
muhim ahamiyatga ega.

Mazkur tashkilot madaniy meros obyektlari, 
nomoddiy merosni muhofaza qilishda muhim 
ahamiyat kasb etadi. Shu bilan birga, uni 
dunyo xalqlariga namoyish etishda muhim 
oʻrin egallaydi. Xususan, shashmaqom, katta 

ijrosi esa juda muhim
ashula, lazgi, askiya, kulolchilik va naqqosh
lik sanʼatlari, Navroʻz ayyomi, atlas va adras 
ishlab chiqarish anʼanasi kabi yigirmaga yaqin 
nomoddiy meros namunalari dunyo xalqlari 
eʼtirofiga sazovor boʻlmoqda.

Davlatimiz rahbari anjumanda juda muhim 
tashabbuslarni ilgari surdi. Jumladan, inklyuziv 
taʼlimni rivojlantirish va sohada sunʼiy intellekt 
texnologiyalarini keng qoʻllash borasidagi 
fikrlari xalqaro ekspertlar, keng jamoatchilik 
eʼtirofiga sabab boʻldi.

Ijtimoiy himoyaga muhtoj, ehtiyojmand 
oilalar farzandlariga taʼlim berish, ularni har 
tomonlama qoʻllab-quvvatlash mamlakatimizda 
tizimli yoʻlga qoʻyilgan. Prezidentimiz endi 
bu amaliyotni xalqaro miqyosda joriy etish 
zarurligini qayd etib, jumladan, bunday dedi: 
“Jismoniy va ijtimoiy xususiyatlaridan qatʼi 
nazar, har bir bolaga taʼlim olishi uchun teng 
imkoniyatlarni yaratib berish juda muhimdir. 
Bu borada UNESCOning alohida ehtiyojli 
bolalar uchun Inklyuziv taʼlimni rivojlantirish 
platformasini joriy etish maqsadga muvofiq deb 
hisoblaymiz”.

Bundan tashqari, davlatimiz rahbarining 
bugun eng muhim masalalardan biri boʻlgan 
iqlim inqiroziga qarshi birgalikda kurashish 
borasidagi taklifi ham gʻoyat muhim. 
Anjumanda bildirilgan barcha tashabbuslar har 
doimgidek dolzarb.

faoliyatimizga yangi nafas baxsh etadi

qilib aytganda, Prezidentimiz sinovdan oʻtgan 
tashabbuslarni endi xalqaro jamoatchilik eʼtiboriga 
havola qilmoqda.

Davlatimiz rahbari geosiyosiy keskinlik va 
harbiy mojarolar taʼsirida sayyoramizdagi noyob 
yodgorliklar, muqaddas qadamjolar va bebaho 
madaniy meros katta ziyon koʻrayotganini 
kuyinchaklik bilan taʼkidladi. Aslida, madaniy 
meros hamisha asrab-avaylashga muhtoj. Yaqinda 
Yevropaning qoq markazida — Luvrdagi muzeyda 
sodir etilgan salkam 90 million yevrolik oʻgʻrilik 
ham fikrimizni tasdiqlaydi.

Yana bir raqamga eʼtiboringizni qarat
moqchiman. 2022-yildan 2025-yilning oʻtgan 
davriga qadar bojxonachilarimiz 12 mingga yaqin 
madaniy boyliklar noqonuniy ravishda olib chiqib 
oʻtilishining oldini oldi. Demak, Prezidentimiz 
maʼruzasi va UNESCOning Samarqand sessiyasi 
bojxona xodimlarining madaniy boyliklarni asrab-
avaylash borasidagi saʼy-harakatlarini yanada 
ruhlantiradi, zimmamizdagi masʼuliyatni oshiradi.

Shuningdek, nutqda “sunʼiy intellekt” 
tushunchasi bir necha bor yangradi. Jumladan, 
ushbu nufuzli tashkilot shafeligida barcha 
qitʼaning yetakchi oliygohlari, pedagogika va 
ilmiy-tadqiqot institutlari vakillari ishtirokida 
Sunʼiy intellekt etikasi boʻyicha xalqaro ekspertlar 
anjumanini oʻtkazish taklif etildi.

Bir necha kun oldin Bojxona qoʻmitasining 
Bojxona institutida ilk bor bojxona organlarida 
sunʼiy intellekt istiqbollariga bagʻishlangan 

xalqaro konferensiya oʻtkazildi. Demak, 
institut jamoasi ham ilgari surilgan taklifdan 
ilhomlanib, bu boradagi saʼy-harakatlarini yanada 
faollashtiradi.

Darvoqe, Prezidentimiz farmoni bilan joriy 
yil mart oyida Bojxona qoʻmitasi raisining aynan 
sunʼiy intellekt masalalari boʻyicha maslahatchisi 
lavozimi taʼsis etilgan.

Davlatimiz rahbarining maʼruzasini bojxona 
organlarida xizmat qilayotgan xotin-qizlar alohida 
ishtiyoq bilan qabul qildi. Ayniqsa, xotin-qizlar 
yetakchiligi boʻyicha UNESCO akademiyasini 
tashkil etish hamda Samarqandda xotin-qizlarning 
Taʼlim, madaniyat va fan sohasidagi global forumini 
oʻtkazish tashabbuslari alohida eʼtirofga sazovor.

Bojxona qoʻmitasi nafaqat respublikamiz, 
balki MDH mintaqasida vazirlik va tashkilotlar, 
xususan, huquqni muhofaza qiluvchi idoralar 
orasida ilk bor BMT Taraqqiyot dasturining 
“Davlat muassasalari uchun gender tenglik 
nishoni” dasturida ishtirok etmoqda.

Bu, avvalo, tizimda ayollarga eʼtibor tobora 
ortayotganini koʻrsatadi. Samarqandda ilgari 
surilgan yangi tashabbuslar esa bojxonachi xotin-
qizlarning yetakchilik qobiliyati va kompetensiyasini 
taʼminlashga qaratilgan chora-tadbirlarni yanada 
kuchaytirish zarurligini koʻrsatadi.

Qisqasi, Samarqandda xalqaro jamoatchilikka 
taqdim etilgan tashabbuslar har birimizni undan 
ilhomlanib, kelgusi harakatlarimizni aniq va 
toʻgʻri belgilashga xizmat qiladi.

Samarqand shahrida ikki hafta davomida 200 ga yaqin davlatdan 
tashrif buyurgan 2800 dan ziyod vakil UNESCOning kelgusi faoliyatini 
belgilab beradigan yangi taklif va tashabbuslarni muhokama qilib, 
tegishli qarorlar qabul qiladi.

Prezident Shavkat Mirziyoyev UNESCO 
Bosh konferensiyasi 43-sessiyasi ochilishi 
marosimidagi nutqida taʼkidlaganidek, zamon 
bizdan UNESCOning global maqsadlariga 
erishishimizni va koʻp qirrali hamkorligimizni 
yangi bosqichga koʻtarishni talab qilmoqda. Bu 
fikrlarda Oʻzbekiston tomonidan ilgari surilgan, 
anʼanalar va innovatsiyalarni uygʻunlashtirgan 
aniq takliflarda mukammal aks etgan.

Kelajakka eʼtibor qaratgan holda Toshkent 
hamkorlikni yangi bosqichga koʻtarishni taklif 
qilmoqda, inklyuziv taʼlimni rivojlantirish va 
UNESCOning ixtisoslashtirilgan platformasini 
yaratish, “Sunʼiy intellekt — maktab” loyihasini 
amalga oshirish va Kasbiy taʼlim boʻyicha jahon 
sammitini oʻtkazish orqali sunʼiy intellektni 
keng joriy etishni qoʻllab-quvvatlamoqda.

Shu bilan birga, mamlakat merosni 
saqlashga sodiqligini kuchaytirmoqda, Xalqaro 
hujjatli meros kunini belgilash va Raqamli 
meros xalqaro institutini yaratishni taklif 
qilmoqda. UNESCOning Ayollar yetakchiligi 
akademiyasini tashkil etish, UNESCOning 
Ekologik poytaxt unvonini targʻib qilish va 
Mediasavodxonlik strategiyasini ishlab chiqish 
tashabbuslari ham shunga oʻxshash keng 
qamrovli yondashuvni namoyish etadi.

Muxtasar aytganda, Samarqand tajribasi 
va ushbu konferensiyada eʼlon qilingan 
tashabbuslar zamonaviy dunyo barqaror rivoj
lanish maqsadlariga erishishi uchun zarur 
boʻlgan modeldir.

Yuriy Sigov,
Rossiya davlat gumanitar universitetining 

xalqaro aloqalar boʻyicha eksperti:
— Samarqand UNESCOning Parijdagi bosh 

qarorgohidan tashqarida qirq yildan soʻng ilk 
bor oʻtkazilayotgan Bosh konferensiyasiga 
mezbonlik qilmoqda. Shu dalilning oʻzi ham 
Oʻzbekistonning ham mintaqada, ham global 
miqyosda madaniyat, sanʼat va taʼlimni 
rivojlantirishdagi roli nihoyatda oshgan 
xalqaro obroʻsidan dalolat beradi. Bosh 
konferensiyaning ochilishida soʻzga chiqqan 
Oʻzbekiston Prezidenti Shavkat Mirziyoyev 
UNESCO oʻzining 80 yilligini nishonlayotgani 
soʻnggi yillarda taʼlim, fan, madaniyat, sanʼat 
va axborot sohasidagi global hamkorlik, 
shuningdek, oʻzaro ishonch va birdamlik uchun 
muhim global institutga aylanganini taʼkidladi. 
Bu butun dunyo boʻylab taʼlimni rivojlantirishga 
katta eʼtibor qaratadi va turli mamlakatlar va 

xalqlar oʻrtasida sivilizatsiyalararo muloqotni 
faol ravishda qoʻllab-quvvatlaydi.

Prezident haqli ravishda Oʻzbekiston 
tashabbusi bilan “Xiva jarayoni: Markaziy 
Osiyoda xalqaro hamkorlikni rivojlantirish” 
(2021) rezolyutsiyasi, Erta bolalikni parvarish 
qilish va taʼlim boʻyicha Toshkent deklaratsiyasi 
va Xalqaro axborotga universal kirish kunini 
nishonlash toʻgʻrisidagi Toshkent deklaratsiya
si kabi muhim hujjatlar qabul qilinganini 
taʼkidladi.

Menimcha, UNESCO Bosh konferensiyasini 
Samarqandda oʻtkazish Oʻzbekistonning 
madaniy va taʼlim tashabbuslarini rivoj
lantirishda ishonchli sherik sifatidagi umumiy 
imijini targʻib qilishda, ham Samarqandning 
oʻzi, ham respublika salohiyatini oshirishda juda 
muhim rol oʻynaydi. Axir xorijiy mehmonlar 
nafaqat rasmiy uchrashuvlarda ishtirok etadilar, 
balki yangi Oʻzbekistonni oʻz koʻzlari bilan 
koʻrishadi. Bu har qanday rasmiy reklamadan 
koʻra samaraliroq boʻladi.

Tazin Axtar,
“Pakistan in the World” gazetasi 

muharriri:
— Xalqaro munosabatlar va gumanitar 

hamkorlik boʻyicha pokistonlik mutaxassis 
sifatida men Oʻzbekiston Prezidentining 
UNESCO Bosh konferensiyasi 43-sessiyasi 
ochilishi marosimidagi nutqidan chuqur 
taassurot oldim.

Avvalo, qadimiy Samarqand forum 
oʻtkaziladigan joy sifatida ajoyib tanlangan. Bu 
nafaqat UNESCOning jahon merosi roʻyxatiga 
kiritilgan shahar, balki sivilizatsiyalarning tirik 
ensiklopediyasi, ilm-fan, sanʼat va gumanizm 
beshigi.

Oʻzbekiston Prezidenti haqli ravishda 
taʼkidlaganidek, Bosh konferensiya 40-yildan 
keyin birinchi marta UNESCO qarorgohidan 
tashqarida oʻtkazilmoqda va uning Samarqandda 
oʻtkazilishi xalqaro hamjamiyatning zamonaviy 
Oʻzbekistonning islohotlari hamda ochiqligiga 
ishonchining kuchli ramziga aylandi.

Davlatingiz yetakchisi oʻz nutqida 
zamonaviy dunyo duch kelayotgan eng dolzarb 
muammolarga, jumladan, xalqaro konsensus 

mexanizmlarining zaiflashishi, turli mojarolar 
tufayli madaniy yodgorliklarning vayron 
boʻlishi hamda bilim va texnologiyalarga 
kirishda tengsizlik kuchayib borayotganiga 
toʻxtaldi. Bu soʻzlar, ayniqsa, davom 
etayotgan gumanitar inqirozlar fonida juda 
dolzarb edi. Prezident Shavkat Mirziyoyev 
nafaqat muammolarni bayon qildi, balki aniq 
qadamlarni ham taklif etdi — UNESCOning 
Inklyuziv taʼlim platformasini yaratishdan 
tortib, Xalqaro raqamli meros institutini tashkil 
etish tashabbusigacha.

Nutqning taʼlim tizimiga sunʼiy intellekt 
texnologiyalarini joriy etishga bagʻishlangan 
qismi, ayniqsa, taʼsirli edi. “Sunʼiy intellekt 
— maktab” loyihasini yaratish va professional 
taʼlim boʻyicha jahon sammitini oʻtkazish 
gʻoyasi insoniyat kelajagi taʼlim va texnologik 
kompetensiyalar bilan shakllanishini tan olgan 
rahbarning strategik tafakkurini namoyish etadi.

Madaniy merosga taʼsir koʻrsatayotgan iqlim 
inqiroziga javoban global “UNESCO ekologik 
poytaxti” tashabbusini amalga oshirish taklifi 
ham muhimdir.

Prezidentning bagʻrikenglik va oʻzaro 
tushunish tamoyillarini ilgari surish boʻyicha 
tashabbusi, shuningdek, Oʻzbekiston ilmiy 
markazlari — Imom Buxoriy, Imom Moturidiy, 
Imom Termiziy va boshqalar salohiyatidan 
islom haqidagi notoʻgʻri tasavvurlarga qarshi 
kurashish uchun foydalanishga chaqirigʻi 
alohida eʼtiborga loyiq. Bunday yondashuv 
Pokistonning madaniyatlararo muloqotni 
mustahkamlash va musulmon jamoalariga 
nisbatan kamsitishga qarshi doimiy ravishda 
kurashib kelayotgan pozitsiyasiga mos keladi.

Prezident Shavkat Mirziyoyevning nutqi 
forum ishtirokchilariga shunchaki murojaat 

emas, balki gumanizm, innovatsiya va global 
birdamlikni birlashtirgan konseptual harakatlar 
dasturi boʻldi. Bu Oʻzbekistonning xalqaro 
maydondagi intellektual va axloqiy rolining 
oʻsib borayotganini namoyish etadi.

Vusal Tagibayli,
ozarbayjonlik siyosatshunos va “hafta.

az” elektron nashri muxbiri:
— Tashkilotning 80 yilligi munosabati 

bilan Samarqandda UNESCOning 43-Bosh 
konferensiyasi oʻtkazilishi Markaziy Osiyo 
markazida joylashgan Oʻzbekistonning xalqaro 
nufuzi ortib borayotganining yaqqol dalilidir.

Oʻzining boy madaniy merosi bilan 
Oʻzbekiston butun dunyodan kelgan 
sayyohlar uchun sevimli maskanga aylandi. 
Markaziy Osiyoning qadimiy sivilizatsiyasi 
izlarini saqlab qolgan bu ajoyib mamlakat 
mintaqa uchun ilm-fan va madaniyat markazi 
boʻlib qolishga intilayotgani alohida eʼtiborga 
loyiqdir. Bugungi tadbirning Oʻzbekiston 
uchun ahamiyatini bir necha jihatdan baholash 
mumkin. Birinchidan, bu Oʻzbekistonning 
siyosiy maydonda qoʻlga kiritgan global 
mavqeini aks ettiradi. Mamlakatning davom 
etayotgan islohotlari va dunyoga ochiqlik 
siyosati xalqaro hamjamiyat eʼtiboridan 
chetda qolmadi.

Ikkinchidan, bu mintaqa tarixidagi eng 
yirik konferensiya. Bunday xalqaro tadbirlar 
mintaqaga qiziqish ortishiga va xorijiy 
investitsiya oqimiga hissa qoʻshadi.

Uchinchidan, global tashkilot boʻlgan 
UNESCOning 40 yildan soʻng birinchi bor 
Parijdan tashqarida, aynan Samarqandda oʻz 
konferensiyasini oʻtkazayotgani shaharning 
rivojlanayotgan madaniy markaz ekanidan 
dalolat beradi.

Menimcha, UNESCO Bosh konferensiyasini 
Samarqandda oʻtkazish Oʻzbekiston va uning 
rahbariyati uchun shubhasiz muvaffaqiyat 
boʻlib, xalqaro hamjamiyatga mamlakat 
madaniyati, turmush tarzi va siyosiy va 
iqtisodiy yutuqlari bilan koʻproq tanishish 
imkonini beradi.

“Dunyo” AA

SAMARQANDNING SIVILIZATSIYAVIY RUHI
UNESO TAMOYILLARIGA 

TO‘LIQ MOS KELADI

Boshlanishi 1-betda

Taraqqiyot odimlari

2020-yilda davlatimiz rahbari bu masalani 
kun tartibiga olib chiqdi va tegishli chora-
tadbirlar koʻrish uchun mutasaddilar oldiga 
kechiktirib boʻlmas vazifalar qoʻydi. Shundan 
soʻng uzoq yillar oshkor etilmagan raqamlar 
aytildi. Yurtimizda birinchi marta kambagʻallik 
koʻrsatkichi eʼlon qilingani koʻpchilik uchun 
kutilmagan voqea boʻldi. Avval hayrat bilan 
qabul qilingan ushbu raqam va tahlillar keyinroq 
amaliy tashabbuslarga aylandi. Kambagʻallar 
sonini kamaytirishga eʼtibor kuchaydi. 
Maxsus dasturlar qabul qilinib, alohida tizim 
yaratildi. Kambagʻallikka qarshi qatʼiy kurash 
boshlandi. Natijada 2022-yil yakunlariga koʻra, 
mamlakatimizda kambagʻallik darajasi 17 
foizdan 14 foizga kamayishiga erishildi.

Bu raqam bugunga kelib yanada qisqardi. 
2024-yilda mazkur koʻrsatkich 8,9 foizga 
tushirildi. Joriy yil yakunigacha kambagʻallik 
darajasini 6 foizgacha kamaytirish maqsad 
qilingan. Shu yil 17-sentabr kuni davlatimiz 
rahbari Namangan shahrida boʻlib oʻtgan 
“Kambagʻallikdan farovonlik sari” III 
xalqaro forumi ochilish marosimidagi nutqida 
bu yoʻnalishda erishilayotgan yutuqlarga 
alohida toʻxtalib, “Bunday keng koʻlamli 
saʼy-harakatlarimiz hisobiga Oʻzbekiston 
2030-yilga qadar kambagʻallikni 2 karra 
qisqartirish boʻyicha olgan majburiyatini 
barvaqt bajarishga harakat qilyapti. Shularni 
inobatga olib, bugun yangi, yanada yuqori 
marrani belgilab olishga tayyormiz. 2030-yilga 
borib, xalqaro mezonlarga koʻra, Oʻzbekistonda 
mutlaq kambagʻallikka toʻliq barham berishga 
barcha imkoniyatimiz bor va biz buni, albatta, 
uddalaymiz”, deya taʼkidladi.

Mazkur natijalarga, albatta, iqtisodiy 
farovonlik orqali erishilmoqda. Oʻtgan davrda 
mamlakatimiz iqtisodiyoti 2 karra oʻsgani 
bunda muhim omil boʻldi. Shu yil yakuni bilan 
aholi jon boshiga daromad 3500 dollarga yetishi 
kutilmoqda. Qisqa muddatda yangi tashabbus 
va tajribalarni sinovdan oʻtkazib, dunyodagi 
ijobiy yutuqlarni oʻrganib, kambagʻallikni 
qisqartirish boʻyicha yangi Oʻzbekiston modeli 
yaratildi.

Oqar suv hamma joyni
obod qiladi

Xoʻsh, kambagʻallikni qisqartirish boʻyicha 
Yangi Oʻzbekiston modeli qanday yaratildi? 
Xalqaro ekspertlar, yirik tuzilmalar va davlatlar 
eʼtirof etayotgan oʻziga xos bu tajribaning 
mohiyati nimada?

Avvaliga Xitoy tajribasi asosida bosh
langan bu ishlar bugunga kelib milliy 
harakatga aylangani rost. Bunda eng asosiy 
jihat kambagʻallikni qogʻozda emas, amalda 
qisqartirish boʻyicha bor imkoniyatlar safarbar 
etilgani va bu har bir hudud, mahalla, xonadonga 
kirib borayotganida koʻrinadi. Yurtimiz 
boʻylab, avvalo, qiynalgan oilalar roʻyxati, turli 
toifadagi daftarlar tuzilgan boʻlsa, keyinchalik 
mahallalarning drayveri, loyihalarni qoʻllab-
quvvatlash tizimi, odamlarni oldin ish bilan 
taʼminlab, keyin boy qilish boʻyicha ilgʻor 
amaliyot shakllantirildi.

Umuman, kambagʻallikni qisqartirishda 
tanlab olingan yoʻnalishlar koʻp edi. Shulardan 
biri hamda eng asosiysi — kichik va oʻrta 
biznesni ragʻbatlantirish, yurtimizda qulay 
ishbilarmonlik muhitini yaratish, aholi 

KAMBAG‘ALLIKNI QISQARTIRISHNING 
MILLIY MODELI

Nega tadbirkorlik asosiy tayanch sifatida tanlab olindi? Iroda TOSHMATOVA, 
“Yangi Oʻzbekiston” muxbiri

orasida tadbirkorlikni rivojlantirish etib 
belgilandi. Mamlakatimizda tadbirkorlikni 
qoʻllab-quvvatlash davlat siyosati darajasiga 
chiqib, oʻtgan yillar davomida bu yoʻnalish 
iqtisodiyotning drayveriga aylandi.

Yurtimizda kambagʻallikni qisqartirishda 
aynan tadbirkorlikka urgʻu berilgani xalqaro 
maydonda ham eʼtirof etilmoqda. Boisi, har bir 
ishbilarmon oʻzi daromad manbaiga ega boʻlish 
barobarida faoliyatini kengaytirib, koʻproq 
ish oʻrni ochadi. Yaʼni davlat biznesga sharoit 
yaratib beryapti, tadbirkorlar esa oʻziga ijtimoiy 
masʼuliyat olib, ehtiyojmand aholini ishli va 
daromadli qilishda koʻmakchi boʻlmoqda. 
Shunday samarali hamkorlik tufayli joriy 
yilning oʻzida 270 mingdan ziyod kambagʻal 
oila aʼzosi doimiy ishli boʻlgan. Uchinchi 
muhim jihati esa, tadbirkorlar hududlar va 
iqtisodiyot rivojida muhim lokomotiv vazifasini 
oʻtamoqda.

Shu bois, kambagʻallikni qisqartirishga 
qaratilgan chora-tadbirlarning dastlabki 
davridayoq aholi orasida ishbilarmonlik 
qobiliyatini oshirish boʻyicha qator dasturlar 
ishga tushirildi. Ammo tadbirkor boʻlish oddiy 
odam u yoqda tursin, mablagʻga ega kishilar 
uchun ham oson emas. Bunday vaziyatda 
davlat odamlarni ham biznesga oʻqitish, ham 
qiziqqan sohasiga yoʻnaltirish, ham moliyaviy 
koʻmaklashish vazifasini zimmasiga oldi. 
Odamlarda esa ana shu imkoniyatlardan toʻgʻri 
foydalanib, mehnat va harakat qilish qolgandi.

Oilalarning oʻz xonadonida biznes qilib, 
daromad topishi uchun sharoit, imkoniyatlar 
yaratilib, imtiyozli mablagʻlar ajratildi. Natijada 
oʻta kambagʻal sharoitga tushib qolgan, har 
qanday yordamdan umidini uzgan minglab 
oilalarda ishonch paydo boʻldi. Bugun ularning 
aksariyati doimiy daromad manbaiga ega, oʻzi 
va oilasidan tashqari qoʻshimcha ish oʻrinlari 
ochayotgan tadbirkorlarga aylandi.

— Mehnat ham, intilish ham sharoit 
yaratilgan joyda boʻladi. Oddiy odamlar 
uchun biror daromadli ish boshlash oson 
emas. Oʻziga yarasha mablagʻ, yer, bino, 
xomashyo va hokazo kerak, — deydi Navoiy 
viloyati Xatirchi tumani Zarafshon mahallasida 
yashovchi Husniya Razzoqova. — Bugun 
ana shu imkoniyatlarning barchasi berilgan. 
Yaqin yillargacha qiynalgan oilalar uchun 
tadbirkorlik yetib boʻlmas orzu edi. Shu bois, 
qora ish topsa ham shukr qilardi. Bugun esa 
eng chekka hududlarda ham oʻz kasb-kori, 
biznesi bilan roʻzgʻoriga daromad topayotgan, 
yurt ravnaqiga hissa qoʻshayotgan tadbirkorlar 
safi kengayib bormoqda. Oʻzim qancha nochor 
oilalarni bilaman: imtiyozli kredit hisobidan ish 
boshlab, hozir ish oʻrinlari ochyapti. Avvallari 
asosan dehqonchilik, chorvachilik ortidan kun 
koʻrganmiz. Topganimiz roʻzgʻorga bazoʻr 
yetardi. Bugun mahallamizdagi aksariyat oilalar 
baliqchilik qilib, qoʻshimcha daromad topyapti, 
tadbirkorga aylangan. Toʻgʻri, oldin ham 
odamlar baliq boqishni bilgan, lekin buning 
uchun imkoniyat, mablagʻ boʻlmagan.

Mahallamizdagi oʻrmon xoʻjaligiga tegishli 
tashlandiq joyda baliq yetishtirishga imkoniyat 
berishdi. Imtiyozli kredit hisobidan ishni bir 
hovuzga chavaq tashlashdan boshladim. Hozir 
5 ta hovuzda baliq yetishtirib, bozorga tonnalab 
mahsulot yetkazib beraman. Besh kishini ish 
bilan taʼminladim. Shuning ortidan yaxshi 
daromad topyapmiz. Yoshim 70 dan oshganiga 
qaramay, shijoatim baland. Bunday sharoitlar 
yaratilgan vaqtda faqat harakat qilish kerak. 
Koʻlmak suvdan foyda yoʻq, oqar suv boʻlish 
lozim. Oqar suv hamma joyni obod qiladi.

Hududlar tajribasi —
noyob amaliyot

Kasbimiz taqozosiga koʻra koʻplab 
hududlarda boʻlamiz. Kuzatuvimizga koʻra, 
odamlarning biznes qilishga ishtiyoqi baland, 
bunga qobiliyati ham yetarli. Biri uyida 
chevarlik, boshqasi hunarmandlik, yana biri 
ishlab chiqarish bilan shugʻullanyapti. Aksariyat 
oilalar esa tomorqadan unumli foydalanib, 
yil — oʻn ikki oy daromad topmoqda. Ularni 
bunga ragʻbatlantirayotgan omil esa sharoit, 
imkoniyat va imtiyozlardir.

Avvalroq ijtimoiy daftarlardan birida turgan, 
sharoiti ogʻir, imkoniyati cheklangan bu odamlar 
kichik turtki, moddiy yordam, alohida eʼtibor 
sabab endi kambagʻallar roʻyxatidan chiqib, 
oʻzi va yaqinlari bandligini taʼminlamoqda. 
Bir martalik ijtimoiy yordam evaziga 
kun koʻrgandan koʻra, kichik boʻlsa-da 
biznesiga egalik ularning oʻziga ham 
maʼqul. Axir mustaqil ishiga, doimiy 
daromad manbaiga ega boʻlishni 
kim ham istamaydi.

Yurtimizdagi har bir xonadon, 
har bir oila bilan individual 
reja asosida ishlab, daromadini 
oshirish uchun yetarli resurs 
ajratilayotgani boisi shunda. 
Odamlar oʻz xonadonida 
daromadga ega boʻlishi uchun 
imkoniyat va imtiyozlar yaratib 
berilyapti. Toʻrtta hudud — Sayxun
obod, Gʻijduvon, Uychi va Zarbdor 
tajribasi ommalashtirilib, shular asosida 
aholiga imtiyozli mablagʻ ajratilyapti. 
Birgina Sayxunobod tajribasi misolida 
aytsak, odamlar hayotiga juda tez kirib borgan 
ushbu amaliyot kichik tomorqa ortidan ham 
tadbirkorga aylanish mumkinligini yaqqol 
isbotladi.

Bugun sayxunobodliklarning aksariyati 
xonadonidagi tomorqadan yilda bir necha 
marotaba hosil olib, yaxshigina daromad 
topyapti. Kimlar uchun bu qoʻshimcha 
mablagʻ manbaiga aylangan boʻlsa, boshqalar 
agrotadbirkor darajasigacha chiqa oldi. 
Tomorqa egalari tomonidan issiqxona qurilishi 
uchun olingan qarzlar ham oʻz vaqtida 
toʻlanib, hatto ayrimlari muddatidan oldin 
soʻndirilayotgani buning isboti.

— Tomorqamdagi toʻrt sotix maydonga 
issiqxona qurgandim, — deydi Sayxunobod 
tumanidagi Farovon mahallasida yashovchi 
Yusuf Mirzayev. — U yerga ertapishar pomidor 
koʻchati ekdim. Uch marta hosilini yigʻishtirib 
olganimdan soʻng issiqxona uchun sarflagan 
mablagʻim qoplandi. Shundan keyin yana bir 
necha marta hosil yigʻishtirib oldik. Bundan 
tashqari, ochiq maydonga bulgʻor qalampiri, 
garmdori, baqlajon ham ekdik. Mahsulotlarni 
ichki bozorga chiqaramiz. Daromadimiz 
yaxshi.

“Olgʻa bos” MFYda yashovchi Umidjon 
Xudoyberdiyev esa kuz-qish oylarida plyonka 
ostida sabzi yetishtiradi. Xalq tilida bu 
“dugay usuli” deyiladi. Yerdan bir necha metr 
balandlikda plyonka tortilib, ichida mahsulot 
yetishtiriladi. Katta issiqxonaga nisbatan 
mehnati ham, xarajati ham kam boʻlar ekan. 

Ammo mahsulot yetishtirish va pishib yetilish 
vaqti issiqxonaniki bilan bir xil, dalanikidan esa 
bir oycha erta yetilib, tayyor boʻladi.

— Hovlimizda 10 sotix tomorqa bor. 
Shundan 4 sotixidagi kichik issiqxonada 
sabzi yetishtiramiz, — deydi Umidjon 
Xudoyberdiyev. — Avval issiqxona maydoni 
kichikroq edi, Sayxunobod tajribasi yoʻlga 
qoʻyilganidan keyin bankdan kredit olib, yanada 
kengaytirdik. Shu joyning oʻzidan yilda ikki 
marta hosil olaman. May oyi oxirlarida sabzini 
yigʻishtirib olgach, makkajoʻxori ekamiz. 
Tomorqaning ochiq yer maydonida bahorga 
yaqin kartoshka ekiladi. Xullas, tomorqadan yil 
davomida daromad olamiz.

Hozir tadbirkorlar haqida gap ketsa, 
atrofimizdagi oʻnlab, yuzlab insonlarni bemalol 
sanab beramiz. Chunki ular avvalgidek 
yashirincha va qoʻrqib emas, balki ochiq-
oshkora, bevosita davlat koʻmagida, koʻplab 
imtiyozlardan foydalangan holda mehnat 
qilyapti. Iqtisodiyot tarmoqlari rivoji, hududlar 
taraqqiyoti, aholi bandligini taʼminlash 
hamda mamlakatimiz oldida turgan eng 
asosiy vazifalardan biri — kambagʻallikni 
qisqartirishga hissa qoʻshmoqda.

— Bugun korxonamizning sanoat 
yoʻnalishida 120 dan ortiq kishi ishlayapti, 
— deydi samarqandlik tadbirkor Anvar 
Norboyev. — Korxonamizda uchta loyihani 
amalga oshirdik. Bular — energiyatejamkor 
transformatorlar, elektr tarmoqlarining 
avariyasiz ishlashi uchun zarur boʻlgan 

zamonaviy vakuumli ajratkichlar hamda 
oʻlchov transformatorlar ishlab chiqarish 

loyihalari. Zavodlarimiz yuqori quvvatda 
ishlab turibdi. Mahsulotlarimizga xorij 

bozorida ham talab katta. Oldimizdagi 
asosiy vazifa koʻproq odamni ish 
bilan taʼminlashdan iborat. Joriy yil 
oxiriga qadar mamlakatimizda 5 
million 200 ming ish oʻrni ochish 
maqsad qilingan. Bunga biz ham 
hissa qoʻshishga tayyormiz.

Tadbirkorlarimiz orasida ming
lab ish oʻrinlari ochayotganlar 
ham bor. Davlatimiz rahbari ularni 

“chempion” tadbirkorlar deb atagani 
bejiz emas. Aksariyati ishchilari 5000 

dan ziyod, yillik daromadi 1 trillion 
soʻmdan oshgan biznes egalari. Bunday 

ishbilarmonlar yirik ishlab chiqarish 
korxonalarida milliy brenddagi mahsulotlar 

ishlab chiqarish barobarida qanchadan qancha 
oilalarning daromadli boʻlishi, farovon 
yashashiga hissa qoʻshyapti. Tarmoqlar rivoji, 
zamonaviy yoʻnalishlar taraqqiyoti, aholiga 
xizmat koʻrsatish koʻrsatkichi oshishida 
bevosita ishtirok etmoqda.

Sanoat inqilobining
faol ishtirokchilari

Tadbirkorlikni rivojlantirishning uchinchi 
muhim omili sanoat tarmoqlari va infratuzilmani 
rivojlantirish bilan bogʻliq. Gap shundaki, 
tadbirkorlik subyektlari barcha sohaga kirib 
borar ekan, oʻsha yoʻnalishda sanoat rivojlanib, 
ishlab chiqarish quvvati oshadi. Birgina 
toʻqimachilik sanoati — bunga yaqqol misol. 
Bundan toʻqqiz yil oldin mamlakatimiz faqat 
paxta xomashyosini eksport qilgan boʻlsa, 
bugunga kelib toʻqimachilik mahsulotlari bilan 
jahon bozorini zabt etyapti.

Sanoat tarmoqlaridagi oʻsish koʻrsatkichi 
bevosita iqtisodiy taraqqiyotga xizmat qiladi. 
Dunyodagi murakkab geosiyosiy vaziyatga 
qaramay, Oʻzbekiston iqtisodiyoti keyingi 
yillarda doimiy muttasil oʻsib borayotgani 
zamirida shu omillar mujassam. Joriy yil 
birinchi yarim yilligida ham iqtisodiyotimiz 7,2 
foiz oʻsgani qayd etildi.

Shu yilning 20-avgust kuni davlatimiz 
rahbari tadbirkorlar bilan ochiq muloqot 
shaklida oʻtkazilgan uchrashuvdagi nutqida 

“Adolatli hakam boʻlsa aytsin, oʻtgan sakkiz 
yilda qattiq mehnat va mashaqqatlar bilan 
iqtisodiyotimizning koʻplab tarmoqlarini 
yoʻqdan bor qildik. Eʼtibor bering, bu davrda 
turli sohalarga 230 milliard dollar investitsiya 
kirib keldi, shundan 120 milliarddan ortigʻi — 
xorijiy sarmoya. Bir qarashda aytishga oson 
boʻlgan ushbu raqamni oldinlari hisob-kitob 
qilish tugul tasavvur qilib ham boʻlmasdi. 
Lekin biz buni uddaladik. Bu yutuqlarimizning 
barchasi — cizlar bilan birgalikda qilgan 
mashaqqatli mehnatimiz mahsuli, albatta”, dedi.

Davlat rahbari yetakchiligida boshlangan 
sanoat inqilobi mamlakatda yangi zavod va 
fabrikalar ish boshlashi, yirik infratuzilma 
loyihalari yoʻlga qoʻyilishiga sabab boʻldi. Bu 
jarayon millionlab ish oʻrinlari ochilishiga zamin 
yaratdi. Natijada kambagʻallik muammosini hal 
etishda sanoat taraqqiyoti hal qiluvchi kuchga 
aylanyapti. Oʻtgan davrda minglab mikro va 
kichik korxonalar qisqa muddatda yaratilgan 
sharoitlardan samarali foydalanib, katta-katta 
kompaniyalar bilan raqobatlasha boshladi. 
Masalan, 1600 ta mikro korxona bir yilda pul 
aylanmasini 10 milliard soʻmdan oshirib, birdan 
oʻrta korxonaga, 143 tasi esa 100 milliard 
soʻmdan oshirib, yirik korxonaga aylandi. Yana 
122 ta kichik korxona oldinga ikki qadam sak
rab, yirik biznes safiga qoʻshildi.

Sanoat korxonalari va zonalari paydo 
boʻlayotgan joylarda esa hudud infratuzilmasi 
yaxshilanib, manzillar yanada obod qilinyapti. 
Maqsad — tadbirkorlik rivoji uchun zarur 
sharoit yaratish.

Masalan, Toshkent shahridagi Chilonzor 
tumani Beshqoʻrgʻon va Tirsakobod mahallalari 
hududida joylashgan sanoat zonasi avvaldan 
boʻlganiga qaramay, tartibsiz egallab olingan 
yerlarda infratuzilma va boshqa masalalarda 
koʻplab muammolar mavjud edi. Davlatimiz 
rahbarining 2023-yil 3-iyuldagi tegishli qarori 
bilan sanoat hududi yangidan tashkil etilib, 
transport, muhandislik-kommunikatsiya va 
yoʻl infratuzilmasi toʻliq yaxshilandi. Hozir bu 
manzilga ravon yoʻllar olib boradi, tunda ham 
chiroqlar hududni yoritib, nurafshon qiladi, bir 
qarashda sanoat shaharchasiga aylangan.

— Ilgari hududda yoʻllar juda yomon edi, 
hech kim kelishni istamasdi. Hozir har kuni 
hamkorlar, xaridorlar keladi, — deydi “BFB 
Group” kompaniyasi rahbari Fikrat Madiyev. — 
Oxirgi bir yilda elektr toki umuman oʻchmadi. 
Tadbirkorlar yanada faol ishlab, rivojlanishi 
uchun kerakli sharoit yaratib berildi. Buning 
evaziga sanoat hududida yangi korxonalar 
koʻpayadi, ular orqali tumanda qoʻshimcha ish 
oʻrinlari, soliq toʻlovchilar paydo boʻladi. Bu 
iqtisodiy farovonlikning oʻsishiga olib keladi.

Korxonamizda 40 dan ortiq turdagi 
mahsulot ishlab chiqariladi. Oʻzbekiston 
bozoriga doim muqobili yoʻq tovarlar bilan 
yangilik olib kirishga harakat qilamiz. Koʻplab 
mahsulotlarimizning nafaqat Oʻzbekiston, balki 
Markaziy Osiyoda ham muqobili yoʻq. Masalan, 
alyumindan yasalgan basseyn qoplamasi faqat 
bizda ishlab chiqariladi. Alyumin qoplamali 
avtomatik ochib-yopiladigan bioiqlimli 
ayvonning ham hozircha yurtimizda muqobili 
yoʻq. Bugun mahsulotlarimizni Qozogʻiston, 
Qirgʻiziston, Tojikistonga eksport qilyapmiz.

* * *
Birgina tadbirkorlikning yurtimizdagi 

kambagʻallikni qisqartirishdagi ahamiyati 
haqida aytsa boʻladigan gaplar hali koʻp. 
Yurtdoshlarimizning oʻzi ham bunga faoliya
tida, turmushida amin boʻlar ekan, izohlar, 
misollarimizni yanada boyitishi mumkin.

Asosiysi oʻtgan yili mamlakatimizda 
kambagʻallik koʻrsatkichi 8,9 foizgacha 
tushgani katta natija va buni Jahon banki 
iqtisodchilari ham eʼtirof etmoqda. Xalqaro 
tahlilchilar fikricha, eng avvalo, oilalar 
daromadi oʻsishi, ish haqi oshirilishi yurtimizda 
kambagʻallikni kamaytirishning asosiy omili 
boʻldi.

Oʻtgan yili noyabrdan Oʻzbekiston 
kambagʻallikka qarshi kurashda yangi bosqichni 
boshladi va “Kambagʻallikdan farovonlik sari” 
dasturi qabul qilindi. Unda ijtimoiy xizmatlarni 
kengaytirish, 5 million 200 ming ish oʻrni 
ochish ustuvor vazifa sifatida belgilangan. 
Bu orqali joriy yil yakuniga qadar yurtimizda 
kambagʻallik darajasini 6 foizga tushirish 
koʻzlangan. Ushbu natijalarga erishishda esa 
tadbirkorlikni rivojlantirish, ishbilarmon oilalar 
safini kengaytirish bosh omillardan biriga 
aylanadi.

Eng katta koʻmak aholi 
bandligini taʼminlashda

Jahon amaliyotida ishsizlik kambagʻallikning 
asosiy omillaridan biri sifatida tilga olinadi. 
Jamiyatda ishsiz qatlam qancha koʻp boʻlsa, 
kambagʻallar soni shuncha ortadi. Oʻsha 
hududda rivojlanish ham, taraqqiyot ham 
sezilmaydi. Bunday vaziyatda odamlar yoki 
nochorlikka koʻnikib yashaydi yoki ish izlab 
xorijga chiqib ketadi. Mamlakatimiz aholisining 
bir qismi yaqin yillargacha migrant sifatida chet 
elda mehnat qilgani bunga misoldir.

Yurtimizda tadbirkorlar safi kengaygani sari 
turli tarmoqlarda boʻsh ish oʻrinlari vujudga 
kela boshladi. Ularga, avvalo, kambagʻal oilalar 
aʼzolari, ishsiz va ijtimoiy himoyaga muhtoj 
aholi jalb etildi. Kam taʼminlangan oilalar 
aʼzolarini ishli qilgan biznes egalariga esa 
davlat imtiyozlar beryapti. Biznesni “soya”dan 
chiqarish boʻyicha yangi mexanizmlar 
koʻpaytirilishi hisobiga oʻtgan yillarda 139 
mingta korxonada ish oʻrinlari 811 mingtaga 
koʻpayib, 2,2 milliondan 3 millionga yetdi. 
Maʼlumotlarga koʻra, 273 mingta korxona ish 
haqi fondini 22 foizga yoki 4,6 trillion soʻmga 
oshirdi. Oʻtgan yili xususiy sektorda oʻrtacha 
oylik 4 million soʻmni tashkil qilgan boʻlsa, 
bugun 5 million soʻmga yaqinlashdi.

32025-yil 1-noyabr, 224-son
YANGI O‘ZBEKISTON Nigoh



Kun mavzusi

Bahor XIDIROVA, 
“Yangi Oʻzbekiston” muxbiri

Ammo masalaning ikkinchi jihati ham 
bor. Yangi tashkil etiladigan korxona 
ekologik muvozanat barqarorligiga tahdid 
tugʻdirmaydimi? Qurilish jarayonida tevarak-
atrofda oʻsib turgan daraxtlarga shikast 
yetmaydimi? Korxonaning ishlab chiqarish 
chiqindilarini ushlab qolish tizimi bugunning 
talablariga javob beradimi? Tabiat sofligini 
saqlash uchun yashil belbogʻ barpo etiladimi? 
Yangi qurilayotgan korxona yonidan har 
kun oʻtib-qaytar ekanman, shu kabi savollar 
xayolimda charx uradi.

Bugun bunday muammolar butun 
insoniyatni oʻylantirayotgani bor gap. 
Zero, oʻtgan asrlarda dunyo miqyosida 
sanoatni rivojlantirish, ishlab chiqarishni 
kengaytirishda tabiiy muvozanatni saqlash 
bilan bogʻliq ana shunday muhim tamoyillar 
eʼtiborga olinmagani tufayli sayyoramizda 
ekologik vaziyat tang ahvolga kelib qoldi. 
Natijada global iqlim oʻzgarishi inson 
hayoti va salomatligi, jamiyatning iqtisodiy 
rivojiga jiddiy taʼsir etyapti. Anomal issiq va 
qurgʻoqchilik taʼsirida tez-tez roʻy berayotgan 
chang-toʻzonlar tabiiy muvozanatni izdan 
chiqaryapti. Oʻrmon yongʻinlari, suv 
toshqinlari va boshqa tabiiy ofatlar bu 
jarayonni yanada jadallashtirmoqda.

Bu kabi ekologik muammolar 
mintaqamiz va mamlakatimizni ham 
chetlab oʻtmayapti. Oʻtgan asrlarda tabiatga 
bepisand munosabatda boʻlingani tufayli 
sayyoramizdagi katta suv manbalaridan 
biri — Orol dengizi quridi. Mintaqamizda 
choʻllanish tobora kuchaymoqda. Tuproq 
degradatsiyasi, toza suv manbalari kamayishi 
kabi omillar taraqqiyotga jiddiy taʼsir 
etyapti. Bugun tez-tez roʻy berayotgan kuchli 
shamol, uning taʼsirida kelib chiqayotgan 
chang-toʻzon hodisalari tabiatga nisbatan ana 
shunday bepisand munosabatga oʻziga xos 
javob boʻlmoqda.

Insoniyatning ertangi taqdiri aynan 
ana shunday oʻtkir masalalar oqilona hal 
etilishiga bogʻliq boʻlib qolmoqda. Shu bois, 
jahon hamjamiyati barqaror rivojlanishga 
toʻsiq boʻlayotgan bunday global ekologik 
muammolarning inson hayoti va jamiyat 
rivojiga salbiy taʼsirini kamaytirish 
choralarini izlayotir.

Yangi Oʻzbekistonning strategik maqsadi 
— ekologik barqarorlikni taʼminlash, 
iqtisodiy oʻsishning resurs tejamkorligiga 
asoslangan “yashil” rivojlanish modeliga 
oʻtishdir. Shu maqsadda joriy yil Atrof-
muhitni asrash va “yashil iqtisodiyot” yili 
deb eʼlon qilindi va shu asosda davlat dasturi 
ishlab chiqilib, amalga oshirilyapti.

Bu boradagi izchil chora-tadbirlar 
natijasida soʻnggi yillarda Orol dengizining 
qurigan tubidagi 2 million gektar maydonda 
shoʻrga chidamli choʻl oʻsimliklari ekildi. 
2030-yilgacha ushbu hududning 80 foizida 
yashil qoplama hosil qilish rejalashtirilgan.

Mintaqada havo harorati jadal oshishining 
oldini olishda havoga isciqxona gazi 
chiqarilishini kamaytirish muhim ahamiyatga 
ega. Mamlakatimizda uglerod neytralligiga 
erishish boʻyicha koʻrilayotgan keng 
miqyosdagi chora-tadbirlar natijasida tabiat
ga chiqayotgan bunday tashlamalar miqdorini 
35 foiz kamaytirish reja qilingan.

Bu borada “yashil” energetika ulushini 
oshirish ham muhim qadamlardan biridir. 
Yurtimizda soʻnggi yillarda bu yoʻnalishda 
hayotga tatbiq etilayotgan izchil chora-
tadbirlar natijasida bugunga kelib, 
mamlakatimizdagi umumiy generatsiyaning 

23 foizini yashil energiya tashkil etmoqda. 
“Yashil” energiya hisobidan 2 milliard 
730 million kub metr tabiiy gaz tejaldi. 
Atmosferaga 4 million tonna zararli modda 
tashlanishining oldi olindi. Albatta, bu 
yurtimiz va mintaqamizda ekologik muhit 
musaffoligini taʼminlash yoʻlidagi muhim 
yutuqdir.

Belgilanmagan joyga 
chiqindi tashlash bilan bogʻliq 

3792 ta holat aniqlandi
Shu bilan birga, hali bu jabhada qilinadigan 

ishlar ham koʻp. Zero, ekologik muhit 
sofligini taʼminlash va tabiiy muvozanatni 
saqlashga erishish doimiy eʼtibor va uzluksiz 
saʼy-harakatlarni talab etadi. Bu borada 
hududlarda tozalik, obodonlashtirish va 
koʻkalamzorlashtirish ishlarini samarali 
tashkil etish, ushbu tadbirlarda aholining faol 
ishtirokini taʼminlash lozim. Shuningdek, 
bugun mamlakatimizda keng quloch yoygan 
qurilish ishlarida ham tevarak-atrofga chang 
va chiqindi chiqishining oldini olish va 
obodonlashtirishga alohida eʼtibor qaratish 
kerak.

Albatta, hamma joyda ham ishlar 
talab darajasida deb boʻlmaydi. Bir 
qator hududlarda tozalik, ozodalik holati 
qoniqarli emas. Qolaversa, havo sofligini 
saqlashda muhim manba boʻlgan yashil 
boylik — daraxtlar noqonuniy kesilishining 
oldini olish, daraxt ekish va yangi ekilgan 
nihollar unib-oʻsib ketishiga eʼtibor ham 

koʻngildagidek deb boʻlmaydi. Ana shunday 
omillar taʼsirida “Yashil makon” umummilliy 
dasturi doirasida bu yil bahorda ekilgan 
koʻchatlarning 27,5 million tupi qurib qolgan.

Boz ustiga yogʻingarchilik kam boʻldi. 
Kuzning ikkinchi oyi tugagan boʻlsa-
da, deyarli yogʻingarchilik boʻlmadi. 
Gidrometeorolog mutaxassislar bu holat yana 
davom etishini prognoz qilyapti. Natijada 
shundoq ham tang ekologik vaziyat yanada 
murakkablashmoqda. Havodan chang-gʻubor 
arimayapti. Shunday vaziyatda ekologik 
muhit musaffoligi yoʻlidagi saʼy-harakatlarni 
yanada kuchaytirish bugunning muhim 
talabidir.

Shu yil 14-oktabr kuni mahalla tizimini 
yanada takomillashtirish va joylarda ishlarni 
samarali tashkil etish masalalari yuzasidan 
boʻlib oʻtgan videoselektor yigʻilishida 
Prezidentimiz bu masalalarga keng 
ommaning eʼtiborini yana bir karra qaratdi.

Yigʻilishda mahallaning ozodaligi shu 
yerda yashayotgan aholi, “mahalla yettiligi” 
hokimning “yuzi” ekani, shunday boʻlsa-da, 
ayrim mahallalar, koʻchalar, qurilishlar atrofi, 
ariqlar, xiyobonlarda ozodalik talablariga 
rioya etilmayotgani koʻrsatib oʻtildi. Shu 
bois, butun respublikada tozalik va ozodalik 
oyligi eʼlon qilindi. Har bir tuman va shahar 
hokimi koʻchasi, yoʻli, arigʻi, xiyobonini 
tartibga keltirib, doimo ozoda tutishi shartligi 

qayd etildi.
Joylarda uzluksiz ishlaydigan brigadalar 

tashkil qilinib, koʻcha, xonadon, koʻp 
qavatli uy, ijtimoiy obyektlar atrofini 
tozalash vazifasi topshirildi. “Toza hudud” 
korxonalariga qarashli maxsus texnikalar 
ham bunga toʻliq safarbar qilinishi belgilandi.

Shu kunlarda mazkur oylik doirasida 
barcha hududda qizgʻin ishlar bajarilyapti. 
Jumladan, poytaxtimizda “Toza hudud” va 
“Toza poytaxt” loyihalari doirasida maxsus 
shtab ish boshladi.

Mahallalarning tozalik va sanitariya 
holatini yaxshilash, kuzgi xazonrezgi 
mavsumida chiqindilarni toʻplash va olib 
chiqib ketish ishlarini samarali tashkil etish 
maqsadida uyushqoqlik bilan ishlayapti. 
Mahallalar, koʻp qavatli uylar, ijtimoiy 
muassasalar va korxonalar atrofi tozalanib, 
chiqindilar tashib ketilyapti. Suv yoʻli 
tozalanmoqda. Bu tadbirlarga aholini keng 
jalb etish maqsadida targʻibotlar oʻtkazil
yapti. Jumladan, turli tadbirlar, tanlovlar 
uyushtirilyapti.

Namangan viloyati Uychi tumanida ham 
oylik doirasidagi ishlar uyushqoqlik bilan 
davom etmoqda. Oʻzbekiston mahallalari 
uyushmasi tuman boʻlimi maʼlumotiga koʻra, 
tumandagi 53 ta mahalla, maktab va davlat 
maktabgacha taʼlim tashkilotlari, koʻchalar 
hamda hovli-joylarda keng koʻlamli tozalik 
va obodonlashtirish ishlari bajarilmoqda.

Bu xayrli tashabbusga javoban mahalla 
faollari, yoshlar va nuroniylar tashabbusi 
bilan qabristonlar va ziyoratgoh hududi 
tozalanmoqda, daraxtlar oqlanib, yoʻlaklar 

tartibga keltirilyapti. Bir qator mahallalarda 
salomatlik yoʻlakchalari barpo etilmoqda. 
Kam taʼminlangan oilalarning uy-joyi 
homiylar koʻmagida hashar yoʻli bilan 
taʼmirlanyapti. Bu ishlar nafaqat hududning 
obod boʻlishi, balki aholi va yoshlarda 
tabiatga mehr, ekologik muhit barqaror 
boʻlishida masʼuliyat hissini kuchaytirishga 
xizmat qilmoqda.

Oylik doirasida Ekologiya, atrof-
muhitni muhofaza qilish va iqlim oʻzgarishi 
vazirligi, Bosh prokuratura, Milliy gvardiya 
va Ichki ishlar vazirligi xodimlaridan iborat 
ishchi guruh tuzilgan va qatʼiy ekologik 
nazorat oʻrnatilgan. Joylarda reyd tadbirlari 
oʻtkazilyapti. Bu jarayonda belgilanmagan 
joylarga chiqindi tashlash bilan bogʻliq 
huquqbuzarliklar aniqlanib, tegishli tartibda 
chora koʻrilmoqda. Xususan, 15-oktabrdan 
25-oktabrga qadar belgilanmagan joylarga 
chiqindi tashlash bilan bogʻliq 3792 ta holat 
aniqlandi va huquqbuzarlarga qonuniy chora 
koʻrildi.

Hozir barcha hududda reyd tadbirlari 
davom ettirilmoqda. Qolaversa, Ekologiya, 
atrof-muhitni muhofaza qilish va iqlim 
oʻzgarishi vazirligi tomonidan oʻrnatilgan 
onlayn kuzatuv kameralari nazorati ham 
kuchaytirilgan.

— Koʻchat ekish, bogʻ barpo etish ota-
bobolarimizdan bizga meros ezgu qadriyat, 

— deydi Oʻzbekiston mahallalari uyushmasi 
Navbahor tumani boʻlimi bosh mutaxassisi 
Aziz Jumanov. — Soʻnggi yillarda bu 
anʼanalarimizga eʼtibor kuchaydi. Joylarda 
obodonlashtirish, koʻkalamzorlashtirish 
ishlarida aholining faolligi oshmoqda. 
Biroq katta mehnat va xarajat evaziga 
ekilgan nihollarni toʻliq undirish, qolaversa, 
daraxtlarni parvarishlash, ayniqsa, ularning 
noqonuniy kesilishining oldini olishda 
masʼuliyatsizlik, sustkashlik kuzatilyapti. 
Tabiat esa bunday eʼtiborsizlikni aslo 
kechirmaydi. Shu bois, tabiat muhofazasi 
yoʻlida barchamiz yakdil va hamnafas 
boʻlishimiz lozim.

Bu borada kelajak avlodlar oldidagi 
burchimizni bajarishimiz uchun keng 
imkoniyatlar yaratilmoqda. Jumladan, endi 
agar “yettilik” va mahalla aholisi yashil 
hudud barpo etish tashabbusi bilan chiqsa, 
tuman hokimi 10 sotixgacha yer maydoni 
ajratib berishi belgilandi. Tasavvur qiling, har 
bir mahallada 10 sotixdan yashil hudud barpo 
etilsa, hududlarimiz yanada obod boʻladi, 
fayzli, soʻlim, xushmanzara goʻshalar 
koʻpayadi. Bundan, avvalo, oʻzimiz manfaat 
koʻramiz.

Ayni paytda mamlakatimizda ekologik 
muhit barqarorligini taʼminlashga 
yoʻnaltirilgan ishlar tizimli asosda 
davom etmoqda. Bu jarayonda sanoat 
korxonalari va ishlab chiqarish tarmoqlarini 
modernizatsiya qilish va ekologik sof 
rivojlanish mexanizmlarini joriy etish ham 
eʼtiborda. Vazirlar Mahkamasining “Sanoat 
korxonalarining atrof-muhitga salbiy taʼsirini 
kamaytirishni taʼminlash chora-tadbirlari 
toʻgʻrisida”gi qarori bu boradagi ishlarda muhim 
dasturulamal boʻlayotir. Qarorga muvofiq, 
atmosfera havosi ifloslanishi monitoringini 
amalga oshirish uchun avtomatlashgan kichik 
stansiyalar oʻrnatilyapti.

Tabiiy atrof-muhitni ifloslantiruvchi 
manbalar monitoringini sifatli yuritish uchun 
ekologiyaga taʼsiri boʻyicha I va II toifalarga 
mansub xoʻjalik yurituvchi subyektlarga 
havoga chiqadigan tashlamalarni tahlil 
qiluvchi avtomatik monitoring stansiyalari 
oʻrnatildi. Yuqori samaradorlikka ega 
chang-gaz tozalash uskunalari va lokal suv 
tozalash qurilmalari oʻrnatilib, mavjudlari 
modernizatsiya qilinmoqda. Sanitar himoya 
hududlari avtomatik statsionar kuzatuv 
postlari bilan jihozlanayotir.

Atrof-muhitga salbiy taʼsiri yuqori boʻlgan 
past sifatli yonilgʻi — AI-80 benzinidan voz 
kechilgani havo sofligini taʼminlashda yana 
bir muhim qadam boʻldi. Global isishga sabab 
boʻlayotgan ifloslantiruvchi manbalardan biri 
— koʻmir yoqishni kamaytirish choralari 
koʻrilayotir.

Toza havo tashabbusi uzluksiz saʼy-
harakatlarni talab etadigan dolzarb 
masaladir. Shuning uchun yurtimizda bu 
borada salmoqli ishlar tizimli bajarilmoqda. 
Xususan, Ekologiya, atrof-muhitni muhofaza 
qilish va iqlim oʻzgarishi vazirligi tashabbusi 
bilan “Avtomobilsiz kun”, “Toza havo” oyligi 
kabi aksiyalar oʻtkazilmoqda.

Albatta, bu chora-tadbirlarning barchasi 
yurt obodligini taʼminlash, zaminimizning 
har bir goʻshasini toza-ozoda, fayzli mas
kanga aylantirishga xizmat qilmoqda. 
Zero, buyuk tabib Abu Ali ibn Sino poklik, 
ozodalikning inson hayotidagi yuksak oʻrnini 
alohida urgʻulab, “Men qoldirib ketayotgan 
zoʻr tabiblarning birinchisi tozalikdir”, deb 
uqtirgan. Bunday muhitni barpo etish esa har 
birimizning harakatimiz, tabiatga mehr va 
oqilona munosabatimizga bogʻliq.

Shu bois, ayni kunlarda yurtimiz boʻylab 
davom etayotgan tozalik va ozodalik oyligida 
barchaning faol ishtiroki ayni muddaodir. 
Bu bilan har birimiz oʻzimiz yashayotgan 
hudud obodligi va goʻzalligini taʼminlashga 
koʻmaklashgan boʻlamiz. Qolaversa, 
tabiatga mehrli munosabatimiz orqali 
kelajak avlodlarga unumdor yer, zilol suv, 
musaffo havoga ega goʻzal Vatanni meros 
qilib qoldirishdek ezgu vazifalarga hissa 
qoʻshamiz.

Ilm va amaliyot 
uygʻunlashganda

Tozalik, ozodalik, tabiat musaffoligi 
haqida gap borar ekan, mazkur yoʻnalishda 
yurtimizda koʻplab xayrli tashabbuslar keng 
quloch yozayotganini alohida eʼtirof etish 
joiz. “Yashil makon” umummilliy harakati 
shulardan biri. Ushbu loyiha Prezidentimiz 
tashabbusi bilan 2021-yilda boshlangan edi. 
Oʻtgan yillarda loyiha doirasida daraxt ekish, 
yashil hududlarni kengaytirishni umummilliy 
harakatga aylantirish yoʻlida tizimli ishlar 
qilinyapti.

2021-2024-yillarda loyiha doirasida 
mamlakatimiz boʻylab 736 million tup 
daraxt-buta koʻchati hamda qalamchasi 
ekildi. 452 ta bogʻ, 254 ta yashil jamoat 
parki tashkil etildi. Atrof-muhitga taʼsiri 
xavfi yuqori boʻlgan yirik korxonalar 
va ularga tutash hududlar, chiqindi 
poligonlari, tumanlar, shaharlar atrofida 
yashil belbogʻlar barpo qilinmoqda. Nukus, 
Buxoro, Urganch va Termiz shaharlari 
atrofida “yashil qalqon”lar yaratildi.

Albatta, ekilgan har bir tup niholni 
parvarishlashda sugʻorish tizimining oʻrni 
muhim. Shu maqsadda 490 ta quduq qazilib, 
3,5 ming kilometrli sugʻorish tarmoqlari 
yotqizildi. Suv manbasi mavjud boʻlmagan 
hududlarga koʻchatlarni sugʻorish uchun 
qariyb mingta maxsus texnika biriktirildi.

Mutaxassislarning taʼkidlashicha, bugun 
sayyoramizda roʻy berayotgan global 
ekologik muammolar barcha jabhalarda 
boʻlgani kabi koʻkalamzorlashtirish 
ishlarida ham yangicha yondashuv 
va mezonlarni joriy etishni taqozo 
qilmoqda. Zero, bundan bir necha yil 
oldin bu borada ishlab chiqilgan qoida va 
mezonlar, shu bilan bir qatorda, hududlarni 
yashillashtirish maqsadida tanlangan 
daraxt turlarining hammasi ham bugungi 
murakkab ekologik sharoitga toʻla javob 
beradi deb boʻlmaydi. Qolaversa, bugun 
urbanizatsiya jarayoni chuqurlashib, shahar 
aholisi koʻpaymoqda. Shu bois, yashil 
loyihalarni amalga oshirishda shu jihatlarni 
alohida eʼtiborga olish talab etilyapti.

Odatda shahar deyilsa, koʻz oldimizda 
osmonoʻpar imoratlar, asfalt yoki beton 
qoplamali ravon koʻchalar, muhtasham 
inshootlar gavdalanadi. Ammo zamonaviy 
shahar qiyofasini yaratishda bunday omillar 
qatorida yashil manzaralarga ham eʼtibor 
kuchaymoqda. Dunyoning qator soʻlim 
shaharlariga nazar solsak, ular togʻlar va 
yashillik bilan oʻralgan, oʻrtasidan daryo, 
soy yoki jilgʻalar oqib oʻtadi. Bu shaharning 
havosi toza, iqlimi moʻtadil boʻlishini 
taʼminlaydi. Yurtimiz shaharsozligida 
bu jihatlarga ham eʼtibor qaratilyapti. 
Poytaxtimizda qad rostlayotgan Yangi 
Toshkent va hududlarda barpo etilayotgan 
“Yangi Oʻzbekiston” massivlaridagi 

bunyodkorlik, koʻkalamzorlashtirish ishlari 
bunga misol.

Bunday xayrli ishlar davomli boʻlishida 
taʼlim va ilm-fan tizimidagi loyihalarning 
ham ahamiyati katta. Toshkent davlat 
agrar universiteti ana shunday ilm-fan 
muassasalaridan. Mazkur taʼlim dargohining 
oʻrmonchilik va landshaft dizayni 
kafedrasi mudiri, qishloq xoʻjaligi fanlari 
boʻyicha falsafa doktori, dotsent Mansur 
Xolmurodovning aytishicha, olimlarimiz 
bu borada taʼlim va ilmiy-tajriba ishlarida 
davlat va xalqaro tashkilotlar bilan yaqin 
hamkorlikda ishlayotgani samara bermoqda. 
Universitetda malakali kadrlar tayyorlash 
bilan birga yurtimizni koʻkalamzorlashtirish 
ishlarini samarali tashkil etishga oid qator 
ilmiy loyihalar ham amalga oshirilyapti

.
Xususan, yashil makonlarni 
kengaytirishga oid 
izlanishlarda hududlarning 
iqlim sharoiti va 
qurgʻoqchilikka chidamli, 
havodagi chang-gʻubor va 
zararli moddalarni ushlab 
qolishda yuqori samara 
beradigan nav va turlar 
sinovdan oʻtkazilyapti.

Urugʻchilikni rivojlantirish — ilmiy 
izlanishlarning yana bir muhim yoʻnalishi. 
Bu borada jahonda qoʻllanayotgan ilgʻor 
usullar ham oʻzlashtirilyapti. Masalan, 
oʻsimliklar maxsus konteynerlarga ekilib, 
undirilsa, ildizi yaxshi rivojlanadi. Boshqa 
joyga koʻchirib oʻtqazilganda unib ketishi 
ehtimoli yuqori boʻladi. Universitetda 
bunday ilmiy ishlarni sinovdan oʻtkazish 
uchun maxsus oʻquv-tajriba uchastkasida 
yetarli sharoit yaratilgan. Qolaversa, 
olimlar yurtimizdagi oʻrmon xoʻjaliklari 
mutaxassislari bilan hududlarda ham ilmiy 
izlanishlarni davom ettirmoqda.

Darvoqe, maqolani mahallamizda qad 
rostlayotgan yangi korxona haqidagi fikrlar 
bilan boshlagan edik. Mahalla raisining 
aytishicha, bu korxona yangi yilgacha ishga 
tushishi kutilyapti.

Har kuni shu atrofdan oʻtib, qurilish-
taʼmirlash ishlarini kuzataman. Kecha 
ishdan qaytayotsam, koʻchalar, ariq boʻyi 
tozalanib, yoʻllar asfaltlanibdi, yoʻl chetiga 
yangi koʻchatlar oʻtqazilibdi. Kechagina 
toʻzib yotgan joy obod va fayzli manzilga 
aylanganini koʻrib, xursand boʻlganimdan 
ustalarga rahmat aytdim. Aytishlaricha, 
yangi ekilgan nihollar uchun tomchilab 
sugʻorish tizimi ham oʻrnatiladi. Demak, 
yurtimizning barcha hududidagi kabi 
mahallamizda ham “yashil rivojlanish” 
tamoyillari izchil davom etadi. Bu ishlarga 
barchamiz kamarbasta boʻlsak, havomiz 
musaffo, suvimiz toza boʻladi, zaminimiz 
fayz va tarovatga toʻladi.

FAYZ-U TAROVAT, OBODLIK FURSATI
Ezgu ishlarga barchamiz 

kamarbasta bo‘laylik

Mahallamizda koʻp yillardan beri boʻsh turgan bino va 
unga tutash maydonda shu kunlarda taʼmirlash-tiklash, 
obodonlashtirish ishlari boshlab yuborildi. Inshootning yaroqsiz 
holga kelgan qismi buzib tashlandi. Bir qismi qayta tiklanib, 
zamonaviy qiyofaga keltirildi. Mahalla faollarining aytishicha, 
bu yerda transformator ishlab chiqariladigan kichik korxona 
ishga tushiriladi. Albatta, bu mahalla ahlini quvontirdi. Chunki 
yangi korxona ochilsa, muqim ish joylari vujudga keladi. Shu 
tariqa ishsizlar ishli, daromadli boʻladi.

Prezidentimizning joriy yil 20-oktabrdagi 
“Aholi va hududlarni favqulodda vaziyatlardan 
ishonchli muhofaza qilish sohasini sifat jihatidan 
yangi bosqichga koʻtarish toʻgʻrisida”gi farmoni 
bu boradagi ishlar qamrovi va samaradorligini 
oshirishda muhim huquqiy asos boʻldi. Aholi va 
hududlarni favqulodda vaziyatlardan ishonchli 
muhofaza qilishda ilgʻor xorijiy tajribani inobatga 
olgan holda ilmiy-texnik yondashuvlar asosida 
samarali profilaktika va davlat nazoratining yangi 
mexanizmlarini yoʻlga qoʻyish hamda sohaga 
zamonaviy raqamli yechimlarni joriy etish 
boʻyicha milliy tajribani yaratish maqsadlariga 

Prezidentimiz toʻrt yil avval bejiz “Yurtimizda 
Uchinchi Renessans poydevorini barpo etish uchun 
bizga zamonaviy ilm va yana bir bor ilm, tarbiya 
va yana bir bor tarbiya kerak. Bugungi va ertangi 
kunimizni, yoshlarimiz taqdirini hal qiladigan 
yuksak malakali muallim va murabbiylar, 
professor-oʻqituvchilar, haqiqiy ziyolilar kerak. 
Ochiq aytish lozim, biz bu zahmatkash, fidoyi 
insonlar oldida hali qarzdormiz.

Shu bois, qanchalik qiyin boʻlmasin, 
oʻqituvchilar mehnatini munosib ragʻbatlantirish 
uchun bor kuch va imkoniyatlarimizni 
safarbar etamiz. 2025-yilga borib oliy toifali 
oʻqituvchilarning oylik maoshini ekvivalent 
hisobida ming dollarga yetkazish choralari 
koʻriladi”, demagandi. Bu gaplar bugun isbotini 
topdi. Vaholanki, jamiyatning eng katta armiyasi 
— koʻp sonli pedagoglarni yuqori emas, oʻrtacha 
oylik maosh bilan taʼminlash oson emas. Qariyb 
600 mingga yaqinlashayotgan oʻqituvchiga 
toʻlanadigan ustamalar soni 3 tadan 17 taga 
koʻpaygani tizim xodimlari oylik maoshi uchun 
ajratiladigan mablagʻni karrasiga oshirib yubordi. 
Ayni paytda oʻqituvchilarimizning qariyb 10 foizi, 
60 mingdan ortiq pedagog 10 million soʻmdan 
ortiq maosh olyapti. Qolaversa, endilikda ikki 
ming dollar maosh olayotgan pedagoglar soni 
ham ortib boryapti. Birgina Surxondaryoda 
qariyb 20 oʻqituvchi 20 million soʻmdan ortiq 
maosh olyapti. Ustamalar, yangi baholash tizimi 
oʻqituvchilarimiz hayotini yaxshilashdan tashqari, 
ularning kasbiga boʻlgan muhabbatini ham oshirib 
yubordi. Qanchalik qiyin boʻlmasin, yuqori 
maoshli oʻqituvchilar safi kengaygani yaxshi. Zero, 
izlanuvchan, zamon bilan hamnafas ustozlar xuddi 
oʻzlaridek, balki oʻzlaridan-da kuchli shogirdlarni 
tarbiyalashga xizmat qiladi. Respublikamizning 
turli burchaklarida mehnat qilayotgan ana 
shunday oʻqituvchilar bilan kechgan davra 
suhbatimizda soha vakillari oʻzlarining munosib 
ragʻbat topayotgani, tizimdagi islohotlar samarasi 
xususida soʻzladi.

Hilola XUDOYMURODOVA,
Surxondaryo viloyati Qiziriq tumanidagi 

36-maktabning ona tili va adabiyot fani 
oʻqituvchisi:

— 10 yillar avval oʻqituvchi ham moddiy 
tomondan, ham maʼnan siqiq holda edi. 2016-yili 
kreditga uy olganmiz. Oʻshanda oylik maoshim 
800 ming soʻm, kredit toʻlovimiz esa 1 million 
200 ming soʻm edi. 400 ming soʻm yetmasdi. Shu 
kemtikni, kamiga roʻzgʻor xarajatlarini qoplay 
olmay juda qiynalganmiz. Ming shukr, bugun 
yetishmovchiliklar ortda qoldi, oʻzimiz orzu qilgan 
hayotda yashayapmiz. Yonib ishlayman, kelajak 
uchun borimni beraman degan fidoyi oʻqituvchiga 
hozirgi kunda hamma sharoit bor. Oʻzim 
misolimda aytadigan boʻlsam, PISA boʻyicha 
100 foizli ustama olyapman. 2 yildan buyon vazir 
jamgʻarmasidan beriladigan ustama nasib qilyapti. 
Qisqacha aytganda, oʻz mehnatim bilan 1,5 ming 
dollardan ortiq maosh olyapman. Prezidentimiz 
oʻqituvchilar maoshi ming dollarga yetishini 
aytganda, “Oʻzi 20-30 soat darsimiz boʻlsa, ming 
dollarni qanday qilib olamiz?”, deganlar boʻldi. 
Hammasi tizimli rejalashtirilgan ekan, mana, 
milliy sertifikatlar uchun ustamalar joriy etildi, 
har bir maktabda repetitorlik kurslarini tashkil 
etishga ruxsat berildi. Oʻtgan yili oʻqituvchi va 
murabbiylar bilan ochiq muloqotda Prezidentimiz 
ilgari surgan tashabbuslar bugun amalda. 86 
va undan yuqori ball olgan oʻqituvchilar vaʼda 
qilingan 70 foiz ustamani olyapti.

Men, olis viloyatdagi oʻqituvchi ham har 
yili deyarli bir yutuqqa erishaman. Joriy yilda 
“Sogʻlom turmush” medali bilan taqdirlanganim 
menga yanada kuch bagʻishladi. Prezidentimiz 
bilan bir davrada oʻtirib, oʻqituvchiga qaratilgan 
eʼtibordan benihoya quvondim. “Oʻzbekiston 
kelajagi taʼlimda. Men har doim oʻqituvchini 
qoʻllab-quvvatlayman, suyanchi, tayanchi 
boʻlaman”, degan gaplarini eshitib, 200 dan 
ziyod pedagog qatori toʻlqinlandim. Butun 
yigʻilish davomida koʻzimda yosh bilan oʻtirdim. 
Davlat xizmatlarining oʻqituvchilar uchun ikki 
karra arzonlashi, pedagoglar farzandlari uchun 
oliygoh shartnoma toʻlovlarining 30 foizi toʻlab 
berilishi hech bir davrda boʻlmagan. Juda 
koʻp sonli pedagoglarga bunday sharoitlarni 
yaratib berish uchun davlat byudjetidan katta 
mablagʻ sarflanadi, albatta. Shunday boʻlsa-da, 
ziyoli ahlini eʼzozlab, oʻqituvchi manfaatini, 
farovonligini oʻylayotgan togʻdek suyanchimiz 
borligidan minnatdorman. Poytaxtdagi tadbirlar 
davomida “Muallim” filmini butun zal hayajon, 
koʻzida yosh bilan tomosha qildi. Chunki filmda 
muallim oʻzining dardini, oʻzining siymosini 
koʻrdi. Film qahramoni kabi sharafli kasbda 
ekanimdan gʻururlandim.

Dilorom MAMATOVA,
Namangan shahridagi 1-umumtaʼlim 

maktabi davlat tili fani oʻqituvchisi:
— Toʻgʻri aytasiz, bugun oʻqituvchiligimiz 

bilan har qancha faxrlansak arziydi. Biroq 
bundan 10 yillar oldin shu kasbni tanlaganimdan 
afsuslangan paytlarim boʻlgan. Sababi, jismoniy 
ishga qiynalar edim. Ayniqsa, paxta terish ogʻir 
ish edi menga. Shuning uchun oliy maʼlumot 
olganmidim, deya hafsalam pir boʻlib ketardi. 
Qolaversa, darsimni hokimliklar, ichki ishlar, 
umuman, yuqori tashkilotlar vakillari xohlagan 
payt boʻlishi ham yoqmas edi. Oʻqituvchilarning 
mavqei past boʻlgan ular uchun. Xayriyatki, 
vaqtning oʻzi oliy hakam. Mana, endi oʻqituvchilar 
orzu qilgan kunlar keldi.

Bugun oʻqituvchining ham, oʻquvchining 
ham bilimini aniqlaydigan mukammal tarozi bor. 
Toʻgʻri, bir paytlar tanish-bilishchilik boʻlganini 
eshitganmiz. Biroq hozir hammasi haqqoniy deb 
ayta olaman. Chunki yutuqlarimning bariga oʻz 
kuchim bilan erishdim. Kundalik.com platformasi, 
ayniqsa, menga yoqadi, tanish-bilishga hojat yoʻq.

Oʻqishni tamomlagach, 
13 yil Namangan shahri 
pedagogika kollejida 
ishladim. 2019-yildan 
mazkur shahardagi 
1-maktabda ish boshladim. 
Mutaxassis edim. 1,5 
yilda navbatdan tashqari 
attestatsiyalarda qatnashib, 
oliy toifaga oʻtdim. Ona tili 
va adabiyot fanidan milliy 
sertifikatim borligi uchun 
50 foiz ustama olyapman.

Test va suhbatdan muvaffaqiyatli oʻtib, vazir 
jamgʻarmasining 100 foizli ustamasini ham qoʻlga 
kiritdim. Mening uchun doimiy izlanish barobarida 
yuqori maoshga erishish qiyin jarayon emas. 
Aytganimdek, aqliy mehnatni yaxshi koʻraman. 
Eng muhimi, bugun aqliy salohiyatingizni 
roʻyirost baholaydigan shaffof tizim yaratildi. 
Shu tizim orqali toifa, milliy sertifikat oldim. 
Attestatsiyalar adolatli tashkil etilyapti. Test va 
imtihonlarning bari shaffof. Olimpiadalarda ham 
adolatli yondashuvlarga erishdik. Ularda yuqori 
oʻrinlarni qoʻlga kiritgan oʻquvchilarim bor.

Joriy oʻquv yili boshidan kasbiy rivojlanish 
kunlarida shahar boʻyicha mentorlik (mentorlik 
uchun ham 20 foiz ustama bor) qilyapman. 

Juda koʻp yangiliklarni oʻrgandim, foydali 
mashgʻulotlar bilan tanishdim. 80 ga kirgan 
qaynotam bor. Ularga xizmat qilsam, ishlarimga 
rivoj tilab duo qiladi. Balki shundandir, faoliyatim 
bilan hurmat topdim.

Orzimat ZARIPOV,
Sirdaryo viloyati Sayxunobod tumanidagi 

11-umumtaʼlim maktabining tarix fani 
oʻqituvchisi:

— Bugungi kunda oʻqituvchilarning nufuzi 
sezilarli darajada oshganini yanada chuqurroq 
his qilyapman. Chunki bundan 9-10 yillar 
oldin ham pedagoglarga koʻp majburiy mehnat 
yuklanar edi, endi esa oʻqituvchiga hech kim 
vazifasidan boshqa ishni qildirmaydi, oʻz ustida 
ishlash uchun barcha imkoniyatlar yaratilgan. 
Men dastlab ish boshlagan 2017-yillarda 
ham oʻqituvchilar yuritadigan hujjatlar soni, 

hisobotlar koʻp edi. Asosiy eʼtiborimiz, vaqtimiz 
qogʻozbozlikka ketib qolardi. Hozir esa keraksiz 
hujjatlarning aksari chiqarib tashlandi. Endi 
erkin ijod qilish, oʻz ustimizda koʻproq ishlashga 
vaqt topyapmiz. Iqtisodiy imkoniyatlarimizni 
oshirishimiz uchun ham qator imtiyozlar berildi. 
8-9 yil oldin oʻqituvchilar toifasiga qarab bir 
xil maosh olardi. Endi esa toifasi oshgani sari 
maoshi ham oshib boradi, koʻplab ustama va 
ragʻbatlantirishlar mavjud. Attestatsiyadan 86 va 
undan yuqori ball olsak, maoshimizning 70 foizi 
miqdorida ustama olyapmiz. Oʻquvchilarimiz 
oliy taʼlim muassasalariga yuqori ball bilan 
kirsa yoki respublika olimpiadalariga chiqsa, 
metodik qoʻllanmalarimiz ommalashsa, oʻz 
hududimizda ilgʻor oʻqituvchi deb topilsak, vazir 
jamgʻarmasidan ustamani qoʻlga kiritishimiz 
mumkin. Bundan tashqari, maktab direktori 
jamgʻarmasidan ham 50 foizgacha ustama, 
sertifikatlar uchun alohida toʻlanadigan ustamalar 
bor.

Bularga erishish yoʻlida avvalgidek tanish-
bilishchilik yoʻq. Hammasi tizimlashtirilgan, 
imtihonlarning bari shaffof oʻtkazilyapti. 
Attestatsiyaga FACE ID — yuz tekshiruvidan 
oʻtib kiryapmiz. Qanday qilib nohaqlik boʻlishi 
mumkin?

Bahorgi attestatsiyada 86 ball yigʻib, 70 foizli 
ustamani qoʻlga kiritdim. Fevral-mart oylarida 
oʻtkazilgan vazir jamgʻarmasi sinovlarida 
ham qatnashib, saralash testidan, 2 bosqichda 
suhbatdan muvaffaqiyatli oʻtdim. Buning uchun 9 
oy vazir jamgʻarmasidan qariyb yetti million soʻm 
ustama oldim. A darajadagi milliy sertifikatimga 
50 foizli ustama qoʻshilyapti. Hammasi jamlanib, 
maoshim sezilarli darajada oshdi. 2 ming dollarga 
yaqin maosh olayotgan oʻqituvchilar boshqa 
ustozlarni ham ruhlantiryapti. Quvonarlisi, 7-8 yil 
avval bitiruvchi oʻquvchilar bilan suhbatlashsak, 
oʻqituvchi boʻlaman degani deyarli topilmasdi. 
Hozir bitiruvchi sinflarda soʻrov oʻtkazsak, ona tili 
va adabiyot, rus tili, biologiya, tarix oʻqituvchisi 
boʻlaman degan oʻquvchilar koʻpaydi. Bu, albatta, 
quvonarli. Ular bugun pedagog oʻz ustida ishlab, 
oʻquvchilarga sifatli bilim bersa va mahoratini 
oshirib borsa, yuqori maoshgina emas, xalq 
orasida, jamoasida obroʻ-eʼtiborga erishishini 
tushunib yetyapti. Men oʻquvchilarimning 
natijalaridan koʻproq ilhom olaman, shu 
menga kuch beradi. Fan olimpiadalari, milliy 
sertifikat olish imtihonlarida ular bilan birga 
turaman. Oliygohlarga imtiyozli kirishlariga 
harakat qilaman. Axir oʻqituvchiga shuncha 
imkoniyat, sharoit berilayotgan bir paytda fidoyi 
boʻlishimiz kerak deb oʻylayman.

Nodira BOBOQULOVA,

Buxoro viloyati Vobkent tumanidagi 
21-maktabning fransuz tili oʻqituvchisi:

— Toʻgʻri, bugunning oʻqituvchisidan har 
qachongidan koʻproq fidoyilik talab qilinyapti. 
2001-yildan buyon oʻzim oʻqigan maktabda 
fransuz tili oʻqituvchisi sifatida ishlayman. 
2017-yilda 100 foizli natija bilan oliy toifa 
olganman va 2024-yilda 92 ball bilan uni yana 
himoya qilishga erishganman. Ikki marta chet tili 
fan oʻqituvchilariga ajratilgan 30 foizli sertifikat 
olganman. Xalqaro DALF C1 diplomini 
oldim. Ikki marta milliy C1 sertifikatiga ega 
boʻlganman va uch marta vazir jamgʻarmasidan 
ustama olishga erishdim. Maktabda direktor 
jamgʻarmasi hisobidan 40 foizli ustama olib 
kelyapman. Buning uchun esa imkon qadar oʻz 
ustimda ishlayman. 2013-yildan buyon har yili 
oʻquvchilarim tumanda, viloyatda 1-, 2-, 3- 
oʻrinlarni egallab keladi. Respublika bosqichida 
uch marta yaxshi natijalarni qoʻlga kiritdik.

Qanday imtihon boʻlmasin, faqat bilimim 
bilan natijaga erishganman. Men bilgan biror 
oʻqituvchi qandaydir yoʻllar bilan diplom yoki 
sertifikat olganini koʻrmadim. Oʻqituvchi oʻz 

ustida ishlasa, oʻquvchilarga chin yurakdan 
dars bersa, yutuqqa erishaverar ekan. Darslarda 
foydalanish uchun turli metodlar boʻyicha 
oʻzbek va fransuz tillaridagi qoʻllanmam 
viloyat miqyosida ommalashdi. 2022-
yil Fransiyaning Nissa shahridagi xalqaro 
Frankofoniya universitetida malaka oshirib 
keldim. Oʻquvchilarim orasida ham xalqaro 
DALF B2 sertifikati, milliy B2 sertifikati 
va C1 sertifikatini olganlar bor. Koʻpchiligi 
oliygohlarda oʻqiyapti. 10 dan ortiq shogirdim 
tumanimizdagi maktablarda fransuz tilidan dars 
beryapti.

Ayrim ota-onalar farzandlari kelajagi uchun 
faqatgina ingliz tili zarur deb oʻylab, fransuz 
tiliga juda qiziqadigan, isteʼdodli farzandining 
shu yoʻlda davom etishiga qarshilik qiladi. 
Shunday paytlarda xafa boʻlsam-da, hech qachon 
yoʻnalishimni, kasbimni oʻzgartirish haqida 
oʻylamaganman. Agar oʻqituvchi boʻlmasam kim 
boʻlar edim, deyman. Boshqa kasbni tasavvur ham 
qila olmayman. Shuning uchun oʻqituvchiligimdan 
faxrlanaman. Har kuni ertalab maktabga kirib 
borayotganimda oʻquvchilar “Assalomu alaykum, 
ustoz” deyishsa, koʻpincha fransuz tilida salom 
berishsa, quvonib ketaman. Hozir fransuz tili 
fanidan tumanimizda mentor oʻqituvchi sifatida 
ham faoliyat yurityapman. Oʻzim singari fransuz 
tili oʻqituvchilari bilan bor bilimimni oʻrtoqlashib, 
yangi metodlarni oʻrgataman. Bu orqali darslarning 
unumli boʻlishiga hissa qoʻsholsam, davlatimiz, 
xalqimiz oldida yuzim yorugʻ boʻladi.

Gulnoza USMONOVA,

yoʻnaltirilgan ushbu hujjat mazkur yoʻnalishdagi 
ishlarni sifat jihatidan yangi bosqichga koʻtarish 
borasidagi islohotlarning ustuvor maqsadlari 
belgilab berildi.

Jumladan, favqulodda vaziyatlarning barvaqt 
oldini olish va oqibatlarini kamaytirish faoliyatini 
ustuvor vazifa sifatida qabul qilish orqali 
mahallalar darajasida keng qamrovli profilaktika 
mexanizmlarini yaratish va samarali tatbiq 
qilish energetika, yirik ishlab chiqarish, qurilish 
va xizmat koʻrsatish obyektlarida favqulodda 
vaziyatlarning oldini olish, xavfni boshqarish, 
texnogen avariyalarni oʻz vaqtida bartaraf 
etishning yangi standart hamda metodikalarini 
ishlab chiqish va favqulodda vaziyatlar 
sharoitlarida harakatlanish amaliyotini yoʻlga 
qoʻyish ustuvor yoʻnalishlar etib belgilandi.

Bundan tashqari, favqulodda vaziyatlar 
yoʻnalishida davlat nazorati shakllarining 
talablari hamda meʼyorlarini zamon talablariga 
mos ravishda qayta koʻrib chiqish hamda ularni 
amalga oshirish mexanizmlarini transformatsiya 
qilish boʻyicha kompleks chora-tadbirlar tizimini 
belgilash favqulodda vaziyatlar xavfini bartaraf 
etish sohasiga sunʼiy intellekt, robototexnika va 
zamonaviy raqamli texnologiyalarni keng joriy 
etish, mazkur holatlarning oldini olishga masʼul 
idora va tashkilotlarning axborot tizimlarini 
yagona texnologik platformaga birlashtirish 

barcha boʻgʻindagi favqulodda vaziyatlar 
organlari uchun kadrlar va rahbarlarni maqsadli 
tayyorlash, qayta tayyorlash va malakasini 
oshirish boʻyicha dual taʼlimga asoslangan 
yaxlit, uzluksiz oʻquv tizimini yoʻlga qoʻyish, 
mazkur jarayonga oʻqitishning ilgʻor pedagogik 
usullarini tatbiq etish ham soha faoliyatining 
asosiy yoʻnalishlari boʻladi.

Farmon bilan sohani isloh qilishning 
tashkiliy asoslari, boshqaruvda takrorlanuvchi 
funksiyalarni maqbullashtirish, xodimlarni 
ijtimoiy himoya qilish hamda moliyaviy asoslar 
bilan bogʻliq dolzarb vazifalar ham belgilandiki, 
bu aholi va hududlarni favqulodda vaziyatlardan 
ishonchli muhofazalash, soha faoliyati 
samaradorligini oshirishga xizmat qiladi.

Bugungi kunda yurtimizda aholini 
favqulodda vaziyatlarda harakat qilishga 
tayyorlashning oʻziga xos tizimi shakllangan. 
Tizimning bosh oʻquv-uslubiy va ilmiy-
pedagogik markazi Favqulodda vaziyatlar 
vazirligining Fuqaro muhofazasi institutidir. 
Institut amaldagi qonunchilikka asosan aholini 
zilzilada harakatlanishga tayyorlash sohasida 
faoliyatni muvofiqlashtirib boruvchi vakolatli 
davlat boshqaruv organining taʼlim muassasasi 
hisoblanadi.

Institutning Favqulodda vaziyatlar 
simulyatsiya markazida 2015-yildan boshlab 
statsionar zilzila simulyatori faoliyat koʻrsatib 
kelmoqda. Mazkur simulyator yordamida aholini 
faqatgina zilzila vaqtida toʻgʻri harakatlanish 

boʻyicha amaliy tayyorgarlikdan oʻtkazish 
mumkin. Markazning aholini tayyorlash 
imkoniyati bir yilda koʻpi bilan 10 ming nafarga 
yetmoqda. Odamlarning qariyb 70 foizi seysmik 
faol hududlarda istiqomat qilishini inobatga 
olsak, yurtdoshlarimizni amaliy harakatlanishga 
tayyorlash imkoniyati yetarli darajada emas. 
Shundan kelib chiqib aytish mumkinki, aholini 
zilziladan oldin, zilzila vaqtida va undan keyin 
toʻgʻri harakatlanishga tayyorlashni yuqori 
darajaga koʻtarish, kuchli zilzila oqibatida 
talafotlar kamayishiga erishish hamda 
iqtisodiyotimizga yetkazilishi mumkin boʻlgan 
zarar miqdorini kamaytirish dolzarb vazifadir. 
Shuningdek, sohani zamonaviy axborot-
kommunikatsiya texnologiyalaridan foydalangan 
holda rivojlantirish davr talabi hisoblanadi.

Bu kabi muammoli masalalarni samarali 
hal etishda ushbu hujjat bilan bir qatorda 
Prezidentimizning 2024-yil 21-fevraldagi 
“Oʻzbekiston — 2030” strategiyasini “Yoshlar 
va biznesni qoʻllab-quvvatlash yili”da amalga 
oshirishga oid davlat dasturi toʻgʻrisida”gi farmoni 
ham muhim ahamiyatga ega. Zero, mazkur 
hujjatda Favqulodda vaziyatlar vazirligiga aholini 
favqulodda vaziyatlar, kuchli zilzilalar va iqlim 
oʻzgarishi bilan bogʻliq tabiiy ofatlarda toʻgʻri 
harakat qilishga tayyorlash tizimini rivojlantirish 
boʻyicha qator vazifalar belgilangan.

Fuqaro muhofazasi instituti ilmiy xodim 
va professor-oʻqituvchilari tomonidan 
farmonda belgilangan vazifalar ijrosi doirasida 
2024-yilda “Zilziladan oldin, zilzila vaqtida 
va zilziladan keyin amaliy harakat qilishga 
oʻrgatishga moʻljallangan koʻchma mobil 
zilzila simulyatori”ni yaratish loyihasi ishlab 
chiqildi. Shu asosda ishlab chiqilgan koʻchma 
mobil zilzila simulyatori orqali aholini zilzilada 
amaliy harakatlanishga oʻrgatishdan tashqari 
turli darajadagi zilzilani virtual tarzda his etish 
(xonada), zilzila natijasida yuzaga kelgan suv 
toshqinida toʻgʻri harakatlanish, zilziladan keyin 
yuzaga kelgan yongʻinni bartaraf etish, xavfli 
obyektda sodir boʻlgan yongʻin-portlashda 
toʻgʻri harakatlanish va birinchi tibbiy yordam 
koʻrsatishga amaliy oʻrgatish imkoniyati ham 
yaratildi.

Bitta koʻchma mobil zilzila simulyatori bilan bir 
yilda seysmik faol hududlarda istiqomat qiladigan 
25-30 ming kishini amaliy harakatlanishga 
tayyorlash mumkin. Zilzila simulyatori orqali, 
birinchi navbatda, chekka hududlarda yashovchi 
aholida toʻgʻri harakatlanish boʻyicha amaliy 
koʻnikma hosil qilinadi.

Mazkur simulyator yordamida shahar va 
qishloqlardagi hamda yetib borish qiyin boʻlgan 
togʻli va togʻoldi hududlardagi aholi punktlarida 
ham zilzilada harakatlanishga amaliy tayyorlash 
mumkin boʻladi. Innovatsion ushbu qurilmani 
keyinchalik har bir viloyat uchun alohida ishlab 
chiqish hamda boshqa mamlakatlarga eksport 
qilish mumkin. Bu ham aholi xavfsizligi, ham 
iqtisodiy barqarorlikka zamin yaratishi bilan 
ahamiyatlidir.

Said-Azim ORIPOV,
Dilmurod QODIROV,

Fuqaro muhofazasi instituti 
xodimlari

Favqulodda vaziyatlar 
asrlar davomida 
insoniyatga xavfsizlik 
nuqtayi nazaridan 
muayyan darajada 
salbiy taʼsir koʻrsatib 
kelgan. Shu bois, 
aholiga ehtimoliy 
vaziyatlardan kelib 
chiqib muhofazalanish 
choralarini oʻrgatish 
muhim. Muhofazalanish 
choralari favqulodda 
vaziyatlarning oldini 
olish, talafot hajmini 
kamaytirish, oqibatlarini 
bartaraf etish hamda 
favqulodda vaziyatlarda 
harakat qilishga 
tayyorlashni oʻz ichiga 
oladi.

1000-2000 DOLLAR MAOSH OLAYOTGAN 
muallimlar

mamlakatimizda ularning 
safi 60 mingdan ortdi

Bugun aksariyat ota-onalar 
farzandini maktabdagi 

qoʻshimcha darslar, oʻquv 
markazlari, onlayn kurslarga jalb 

qilib, buning uchun sarflayotgan 
mablagʻiga ogʻrinmayapti. 

Chunki taʼlimga tikilgan 
investitsiya hech qachon befoyda 
boʻlmasligini tushunib yetyapti. 

Rosti ham, bilimga yoʻnaltirilgan 
sarmoyaning natijasi avval bir 

necha yilda koʻringan boʻlsa, 
hozir uch oydayoq namoyon 

boʻlayotgani chin.  Fanlar, 
tillar boʻyicha sertifikat olib, 

oliygohlarga imtiyozli ravishda 
qabul qilinayotgan yoshlar 
buni amalda koʻrsatyapti. 

Farzandlarimizga mukammal 
bilim berayotgan mahoratli 

muallimlar safi kengayishi uchun 
butun boshli taʼlim tizimiga 

davlat investitsiya kirityapti.

Toshkent viloyati Ohangaron tumanidagi 
1-maktabning ona tili va adabiyot oʻqituvchisi:

— Ha, bugun bizga berilayotgan alohida 

eʼtibor fidoyilik koʻrsatishimiz, xalqimiz, 
kelajagimiz oldida yuzimiz yorugʻ boʻlishi uchun 
ochilayotgan yoʻldir. Sentyabrdan to noyabr, 
dekabrgacha paxta dalasida yurgan paytlarimiz 
amallab darslarni yetkazib olish-u, oʻquvchilarda 
sal boʻlsa-da tushuncha hosil qilishni oʻylaganmiz. 
Paxta shtabida hokimdan gap eshitib yigʻlagimiz 
kelsa-da, etak tutib, paxta terishga majburlangan 
oʻquvchilarimizdan koʻngil uzolmaganmiz. 
Maoshimiz roʻzgʻorning kamiga yetmagan payt
da ham taʼlimdan ketmadik. Tabiiyki, erkaklar 
arzimagan maosh bilan oila tebrata olmasdi. 
Qanchasi chetga chiqib ketdi, oʻzini boshqa 
ishlarga urdi oʻsha paytlar. Endi ular ham 
maktablarga qaytyapti. 17 million soʻmdan ortiq 
oylik olish tushimizga ham kirmagan. Yana 
hurmatu eʼzoz bilan yuqori maosh olsang, juda 
boshqacha boʻlar ekan. Shunday bir davrda yeng 
shimarib, belni bogʻlab ishlamaslik mumkinmas. 
Butun ziyoli ahlini uygʻotadigan bunday islohotlar 
yangi uygʻonish davrini qurishga xizmat qilyapti. 
Shu maʼnoda, bugun oʻqituvchining oʻrni faqat 
maktabda va bu juda toʻgʻri qaror.

* * *
Darhaqiqat, ular kabi oʻqituvchilarga bugun 

koʻplar havasda. Kecha narx ustida ozroq 
talashganlarga tap tortmay “oʻqituvchimisiz”, 
deya pisanda qilganlar bugun oʻqituvchi ham boy 
boʻlayotganini koʻrib-bilib turibdi. Farzandlarining 
ilm olishi uchun ham shu kasb egalari yaxshi 
yashashi, hech narsadan kam boʻlmasligini ular 
va boshqalar chuqur anglayapti. Shu maʼnoda, 
aksariyat yurtdoshlarimiz ziyolilar uchun har 
qancha eʼtibor, har qancha ragʻbatga xayrixohlik 
bildira boshladi. Oʻqituvchi farovonlikka eng qiyin 
yoʻl — borini baxshida qilish bilan erishayotganiga 
guvohligini yashirmaydi, oʻqituvchining yaxshi 
yashashiga monelik qilmaydi. 1000 yoki 2000 
dollar maosh olayotgan ustozlarning shunga 
munosibligini faxrlanib gapiradi. Demak, 
Oʻzbekistonda oʻqituvchining nafaqat maoshi, 
obroʻsi ham chinakamiga oshib borayotgani rost.

Davra suhbatini
“Yangi Oʻzbekiston” muxbiri

Munojat MOʻMINOVA
olib bordi.

Yuksalish pallasi

ham aholi xavfsizligi, ham iqtisodiy 
barqarorlikka xizmat qiladi

INNOVATSION MOBIL ZILZILA SIMULYATORI

Ushbu maqolani QOraqalpoq 
tilida ham o‘qish uchun 
QR-kodni skaner qiling!

Mezon

Kunlardan bir kuni Asil akaning 
kursdoshi, tengdoshi Ismoil Sulaymonov 
menga yuzlanib:

— Asiljon doʻstimning oʻgʻli Bahromjonni 
menga uchrashtiring. Gapim bor, — deb 
qoldi. Ustozning aytganini qildim.

— Bahromjon oʻgʻlim, falokat roʻy berib, 
otang umr yoʻldoshidan juda erta ayrildi. Sen 
farzand sifatida otangni uylantirish taklifi 
bilan chiqishing kerak. Har holda doʻstimning 
issiq-sovugʻidan kimdir xabardor boʻlishi 
lozim.

— Dadamning didi juda nozik. Javonda 
kitoblar sal notekis tursa, chizgʻich bilan 
toʻgʻrilab qoʻyadi. Kim aybdor boʻlsa, qattiq 
dashnom beradi. Boshqa birov bilan yashab 
ketishiga ishonish qiyin. Xoʻp, siz yaqin doʻst 
sifatida dadamni koʻndiring, biz tayyormiz, 
— dedi Bahrom.

Shunday qilib Asil aka bu taklifni 
qabul qilmadi. Qirq yillar nari-berisida 
yolgʻiz yashadi. Yoʻq, judayam yolgʻiz deb 
boʻlmaydi. Unga kitoblar, tarjimaga muntazir 
original asarlar hamroh boʻldi. Yana bir 
yoʻldoshi shaxmat edi. Xonadon sohibining 
issiq-sovugʻidan kelini Inobatxon bir umr 
xabar olib turdi.

Asil akaning xonadoniga mehmon koʻp 
borardi. Aksariyat hollarda hamkasblar 
gurunglashish, qadrdonlari zeriktirmaslik 
uchun xabar olib turardi. Baxtiyor Nazarov, 

Sharof Ubaydullayev, Ibrohim Gʻafurov, 
Gʻaybulla Salomov, Naim Karimov, Saydi 
Umirov, Qurdosh Qahramonov, Ahmadjon 
Meliboyev, Nosir Toirov, Saʼdulla Hakim, 
Yusuf Eshonqulov, Sirojiddin Sayyid, Gʻayrat 
Majidov, Nodir Jonuzoq, Suvon Meliyev, 
Abror Hazratqulov, Aʼzamxon Aslonov va 
boshqa zamondoshlar hafta oʻtmay borib 
turardi.

Ustoz Nizomiy nomidagi Toshkent davlat 
pedagogika institutida dars ham berardi. 

Yaqinda ustoz mutarjim va adabiyotshunos 
olim Asil Rashidovning “Chingiz Aytmatov
ning badiiy olami” monografiyasini yana bir bor 
oʻqib chiqdim. Bunga oʻziga yarasha sabab bor. 
Ustoz ushbu kitobni menga sovgʻa qilganida 
quyidagi dastxatni yozgandi: “Qadrdon doʻstim 
Mirzohid, hamisha Boytemirdek samimiy, sofdil 
va metin irodali boʻlishingga tilakdoshman. 
Muallif. 04.06.2009-y.”.

Har gal shu kitobni qoʻlimga olganimda 
ustozning nasihatomuz tarzda yozgan 
dastxatidan koʻp hikmatni anglaganday 
boʻlaman. Shu oʻrinda Chingiz Aytmatovning 
“Sarvqomat dilbarim” qissasidagi ustoz 
Asil Rashidov tomonidan aytilgan Boytemir 
haqidagi qisqacha iqtibosni keltirmoqchiman. 
“Asardagi Boytemir obrazi ham toʻlaqonli 
obrazlardandir. Boytemir oʻz xarakteri jihatidan 
Ilyosning teskarisi. Ilyos hayotga oʻz hukmini 
oʻtkazmoqchi boʻlgan oʻt-olov yigit. U biror 
narsani oʻyladimi, uni amalga oshirishga 
shoshiladi, qarshisida uchraydigan ayrim 
toʻsiqlar bilan yetarli darajada hisoblashmaydi. 
Boytemir esa ogʻir-bosiq, mulohazali yigit. 
Uning hayot yoʻli har qanday kishiga ibrat 
boʻlishi mumkin. Ehtimol, uning xarakteriga 
oʻtmish hayotidagi boʻlib oʻtgan voqealar 
achchiq qismati saboq boʻlgandir: laʼnati urush 
koʻp ming kishilar qatori uning baxtiga ham 
chang soldi. Urush boshlanishi bilanoq sevimli 
xotini va farzandlarini oʻzi ishlaydigan dovonda 
qoldirib, frontga joʻnaydi. Ammo urush 
tugashiga oz qolganda uyidan xat-xabar bormay 
qoladi. Oilasi, uyi, jajji farzandlariyu sevimli 
Gulbarasini togʻ koʻchkisi supurib ketgan edi. 
Shunday qilib harbiy xizmatni oʻtab qaytgan 
Boytemir na uyidan, na bola-chaqasidan darak 
topadi. Lekin tushkunlikka tushmaydi, izlanadi, 
dovon oshadi, mehnat mashaqqatlariga bardosh 
beradi, kurashadi, yoshlik azoblariga chidaydi, 
hayotga sevgisi zarracha boʻlsa-da soʻnmaydi. 
Balki ana shularning evaziga baxt unga yana 
kulib boqadi”.

Shunday ogʻir va musibatli sinovlarga 
toblangan Boytemirning matonati va metin 
irodasini shogirdiga ravo koʻrgan ustozning 
ushbu hikmatomuz nasihatlariga amal qilish har 
birimizning burchimizdir, albatta.

Asil Rashidovning ibrat va oʻrnak boʻladigan 
juda koʻp tiynatlari bor edi. Insonning eng oliy 
ezgu xislatlaridan boʻlmish kamtarlikda Asil 
akaga yetadigani boʻlmasa kerak. Men har gal 
ustoz bilan koʻrishgani borganimda, u aniqlikni 
talab qilardi. Belgilangan vaqtdan 5 daqiqa 
oldin koʻp qavatli uyining oldida, pastda kutib 
turardi. Bir marta kech qolganman. Shunda 
goʻzal bir tarzda tanbeh bergan. Aslida, u tanbeh 
emas, hayotiy saboq, oʻgit boʻlgan ekan menga. 
Ustozning oʻgitlari hamon menga toʻgʻri 
qarorlar qabul qilishimga dasturulamal boʻlib 
xizmat qiladi.

Oʻshanda ustoz “5 daqiqa kech qolding. 
Men esa 10 daqiqa oldin seni kutib olish 
uchun pastga tushib turgandim. Doim vaqtni 
boshqarishni oʻrgan. Vaqtni boshqarolmagan 
inson hayotda ham, ishda ham, ijodda ham 
yaxshi natijalarga erishishi qiyin. Aytilgan 
vaqtda kelmaslik, ayniqsa, kechikayotganing 
toʻgʻrisida ogohlantirmaslik vaʼdaga vafo 
qilmaslik bilan teng boʻladi” degan edi.

Shu oʻrinda yana bir kamtarlik deydimi, 
halollik deydimi yoki basiratmi, ustozning 
oʻziga xos fazilatini esga olmoqchiman. Asil 
akaning uyida shaxmat oʻynadik. Oʻyinda, 
tabiiyki, men yana yutqazdim. Ustozni 
shaxmatda yutish juda qiyinligiga amakim 
Murod Xidir xonadonida taniqli shoir, davlat va 
jamoat arbobi Nosir Muhammad bilan oʻyinda 
guvoh boʻlganman. Oʻyin 2:1 hisobida Asil aka 
foydasiga hal boʻlgandi.

Oʻsha kuni ustozning ibrat va pok vijdonlilik 
masalasidagi yana bir nasihatidan bahramand 
boʻldim. “Agar istihola yoki meni hurmat 
qilganingdan yutqazgan boʻlsang, bu oʻyin 
hisobmas va katta xato boʻladi. Hech qachon 
bunga yoʻl qoʻyma. Agar shunday boʻlsa, bu 
holat yolgʻon kabidir. Bilasan-ku, men eng 
yomon koʻrgan illat — bu yolgʻon” degan edi 
Nosir Muhammadga.

Asil Rashidov va amakim Murod Xidir 
oʻrtasidagi doʻstlik va qadrdonlik men 
tugʻilishimdan ancha oldin qalin rishtaga 

aylangani toʻgʻrisida koʻp eshitganman. Hatto 
ustoz Qashqadaryodagi bobohovlimizga 
ham tashrif buyurib, bir necha kun mehmon 
boʻlgani toʻgʻrisida juda zavq bilan gapirar edi. 
Otamdek qadrli inson, ustozim, amakim Murod 
Xidir va Asil Rashidovning samimiy va qadr
don doʻstligi tufayli men ham shu dargʻalarga 
shogird maqomida koʻp bora hayotiy va ijodiy 
taʼlim olganman.

Shu oʻrinda Asil Rashidov haqida amakim 
Murod Xidirning bir badiasidagi juda samimiy 
va haqqoniy taʼrifni keltirmoqchiman. Asil 
Rashidovni oʻzini unutib, zahmatdan halovat 
topadigan insonlar, millatimiz madaniyati 
ravnaqi yoʻlidagi jonbozligini ibrat maktabining 
mudarrislari qatorida koʻraman. Odatda bunday 
zarif zotlar oʻz maʼnaviy dunyolarini maʼnaviy 
javharlari bilan bezaydilar deganida, hech 
shubhasiz, Asil Rashidovning ijodiy namunalari 
boʻlgan tarjima va barcha asarlari koʻzda 
tutilgan.

Bir asar tarjimasining yuksak darajada 
oʻquvchi qalbidan joy olishi va bir millatga 
maʼnaviy boylik sifatida qoʻshilishida, 
shubhasiz, tarjimonning xizmati muallifnikidan 
aslo kam emas. Asil Rashidov qalamiga 
mansub “Chingiz Aytmatovning badiiy 
olami” monografiyasini oʻqib, bunga amin 
boʻlmaslikning iloji yoʻq.

Ushbu asar mutolaasi jarayonida anglash 
mumkinki, oʻquvchi har gal daho adibning 
hikoya, qissa va romanlari voqealariga 
shoʻngʻib ketaveradi. Hayotning oʻzidan-
da boy, qiziqarli va maftunkor adabiy 
manzaralar koʻz oʻngimizda butun koʻlami 
bilan gavdalanadi. Umrining yarim asrdan 
koʻpini Chingiz Aytmatov asarlarini oʻzbek 
tiliga oʻgirishga bagʻishlagan tadqiqotchining 
sinchkov tahlili va nozik kuzatishlariga tan 
bermasdan iloj yoʻq.

Ibrohim Gʻafurov soʻzboshida tadqiqotchi 
uslubi haqida mana bu soʻzlarni bejiz qayd 
qilmagan: “Asil muallimning Aytmatov 
asarlariga tahlillari va oʻziga xos sodda, 
ishonarli talqinlari kitobxonni Aytmatovga 
yaqinlashtiradi. Muhabbat uygʻotadi, bu 
asarlarni qayta-qayta oʻqishga chorlaydi”.

Muallif risolasidan olgan taassurot va 
saboqlar yanada teran fikrlashga undaydi. 
Ushbu kichik maqolada oʻz taassurotlarimizni 
batafsil bayon qilib berishimizning iloji 
yoʻq, albatta. Shu oʻrinda qalbimizni iftixor 
tuygʻulariga toʻlib toshirgan bir iqtibosni 
keltirmoqchiman. Bu farang adibi va Yevropada 
“Jamila” qissasining birinchi tarjimoni sanalgan 
Lui Aragonning dil qaʼridan otilib chiqqan 
samimiy izhoridir. Mashhur adib gʻoyat tantilik 
va mardonavorlik bilan bunday deydi:

“Mana shu magʻrur Parijda, Viyon, Gyugo, 
Bodler maskani boʻlgan Parijda, qirollar va 
inqiloblar maskani boʻlgan Parijda, har bir 
toshi biror tarix yoki afsonadan shahodat 
beruvchi koʻp asrli rassomlar maskani 
Parijda, boshidan koʻp savdolarni kechirgan, 
koʻp narsani koʻrgan va bilgan shu Parijda 

“Jamila”ni oʻqidimu, nogahon “Verter” ham, 
“Berenika” ham, “Antoniy va Kleopatra” 
ham, “Manon Lesko” ham, “Sevgi tarbiyasi” 
ham, “Dominika” — hamma-hammasi 
koʻzimga ilinmay qoldi. “Romeo va Julyetta” 

ham, “Paolo va Francheska” ham, “Ernani 
va donya Sol” ham koʻzimga ilinmay qoldi... 
Chunki men jahonda eng goʻzal sevgi qissasi 
— “Jamila”ni oʻqigan edim”.

Shunisi quvonchli va yoqimliki, Yevropaning 
adabiyot va sanʼat maktabi hisoblangan Parijda 
yaratilgan misli yoʻq asarlar ham “Jamila” 
qissasiga soya tashlay olmabdi. Chingiz 
Aytmatov yangi mazmun hamda oʻziga xos 
badiiy kashfiyotlari bilan jahon qissachiligi va 
romanchiligini muayyan darajada yangilagan, 
desak boʻladi. Darhaqiqat, turkiy xalqlarning 
faxri sanalgan betakror isteʼdod sohibi Chingiz 
Aytmatov jahon adabiyotida yangi sahifa 
ochgan benazir zot edi.

Ha, oʻzbek tarjimashunoslik amaliyotida 
alohida maktab yaratgan inson Asil Rashidov 
tarjimon mahorati, uning til, maʼno, badiiy didi 
va tilidagi nafosat hamda badiiy hissiyotini aniq 
va jozibador tarzda ifoda qilishdagi yuksak 
mohirlikni tarjima asarlari hamda yozgan 
kitoblari orqali oʻzbek adabiyotida milliy 
maʼnaviy boylik sifatida qoldirdi.

Mirzohid XIDIROV,
Toshkent shahri Maʼrifiy 

targʻibot markazi direktori

Saboq olgan yillarimda Asil aka tashabbusi 
bilan koʻp yozuvchi va shoirlar ishtirokidagi 
uchrashuvlarda qatnashish menga ham nasib 
etgan. Ayniqsa, endi oʻqishni boshlagan 
paytimda — 17 yoshimda institut majlislar 
zalida turkiy dunyo adiblarining peshqadami 
Chingiz Aytmatov bilan uchrashuv yodimda 
muhrlanib qolgan.

Institut rektori Shopoʻlat Abdullayev 
tadbirga raislik qildi. Minbarda Chingiz 
Aytmatov paydo boʻlganda butun zal 
hayajondan qalqib tushdi. Bu tarixiy 
shaxs shu yerda institutimiz oʻqituvchisi 
Asil Rashidovga murojaat qildi. “Mening 
yozganlarimni sizlarga yetkazgan mana shu 
inson boʻladi”, dedi. Bu dunyoga taniqli 
insonning ulkan eʼtirofi edi. Zalning bir 
chetida oʻtirib, shunday insonning talabasi 
ekanimdan faxrlangandim. Kasbimga, ijodga 
muhabbat oʻshanda alanga olgan, desam 
ishonavering.

Asil aka dastlab tarjima olamiga kira 
boshlaganda kimlardir “Siz boshqalarning 
ijodi soyasida yurmang, oʻzingiz original 
asarlar yozish haqida oʻylang”, deb 
maslahat bergan. Shunda bir muddat 
tarjimani yigʻishtirgan paytlarini ham 
eslayman. Keyin qarasa, badiiy adabiyot 
muxlislari “Yangi tarjimadan bormi?” deb 
soʻray boshlagan. Bundan ham muhimi, 
Chingiz Aytmatov asarlarini tarjima 

qilish unga zavq-shavq bagʻishlagan. 
Ayniqsa, ulugʻ adibning shaxsan oʻzi 
“Sizga yangi qissani yuboryapman, 
oʻzbekchalashtirarsiz” deganda jim 
turolmagan.

Toʻgʻri, oʻzbek adabiyotida Chingiz 
Aytmatov asarlarini tarjima qilgan Ibrohim 
Gʻafurov, Suyun Qorayev, Abdurayim 
Otametov kabi ijodkorlar ham bor. Lekin 
Asil akaning tarjimalari koʻp va xoʻb deya 
baholangan.

Taniqli olim ilmiy faoliyatda juda sabrli 
inson edi. Uning yaqinlari “Siz tengilar 
doktorlikni yoqladi, siz haliyam nomzodlik 
dissertatsiyasini himoya qilmadingiz” deganida 
“Gap faqat ilmiy darajadami?” deya eʼtiroz 
bildirgan. U oʻz ilmi uncha-muncha darajali 
olimlarnikidan baland ekanini bilardi. Shunday 
boʻlmasa, 1961-yili aspiranturani tamomlagan 
odam 1981-yilda nomzodlikni yoqlarmidi.

“Oʻzbek qissalarida 
ishchi obrazi” tadqiqotchi 
kuzatgan mavzu 
boʻldi. Demak, mehnat 
kishisi siymosi qanday 
yaratilganini oʻrgangan 
olim oʻzi ham mehnatdan 
kuch-quvvat olardi. Shu 
tariqa “Inson va mehnat 
madhi” kitobi dunyo yuzini 
koʻrdi. Ustozning “Lesya 
Ukrainka” kitobi qardosh 
adabiyot vakili ijodiga 
bagʻishlangan edi. Ayniqsa, 
mustaqillik yillarida keng 
kitobxonlar orasida oʻziga 
xos shov-shuv boʻlgan, 
atoqli davlat va jamoat 
arbobi Sharof Rashidov 
xotirasiga bagʻishlangan 
“Akam haqida” risolasi 
alohida eʼtirofga loyiq.

1992-yilda Jizzaxda Sharof Rashidovning 
75 yilligiga bagʻishlab oʻtkazilgan tadbirda 
“Akam haqida” kitobi hammaga tarqatildi. 
Lekin mehmonlar kitob muallifini soʻrab 
topolmadi. Sababi kamtarlik, kamsuqumlik. 
Yaxshiyam, 2017-yilda tashkiliy qoʻmitaning 
saʼy-harakati bilan Sharof Rashidov 
vatanida oʻtkazilgan tantanada Asil aka ham 
ehtirom bilan taklif qilindi. Odamlar Sharof 
Rashidovga hurmatini Asil Rashidovga izhor 
etdi.

Asil aka uyga kelgan doʻstlari bilan tez-
tez shaxmat oʻynardi. “Qiziq, taxtadagi 
donalar taqdiri — sizning qoʻlingizda, 
xohlasangiz, jangga chorlaysiz, xohlasangiz, 
qurbon qilasiz”, derdi ustoz. Bunday zavqni 
boshqa hech qaysi oʻyindan ololmaysiz. 
Shu qizgʻin tortishuvlarda ham adabiy 
hayotdagi yangiliklar, “tandirdan uzilgan” 
kitoblar haqida suhbat ketardi. Mustaqillik 
yaratgan imkoniyatlar, soʻz erkinligi borasida 
erishilgan marralar Asil akani xursand qilardi.

Ustoz bilan yolgʻiz qolganimizda 
“Tahririyatda ishlar qanday?” deb 
soʻrar edi. Men “Hammasi oʻz joyida, 
maromida” deb umumiy javob berardim. 
“Biz bilgan linotip sexlar, qoʻrgʻoshindan 
quyilgan satrlar oʻtmishga aylangan boʻlsa 
kerak?” deb soʻrardi. “Hozir hamma 
narsa kompyuterlashib ketgan. Yangi 
sharoitda ishlayapmiz”, derdim. “Ha, ayni 
ishlaydigan davrlaring keldi” deb qoʻyardi. 
Gazetaning navbatdagi sonini chiqarish 
jarayoni ustozga begona emas edi. U 
1954-1958-yillarda “Qizil Oʻzbekiston” 
gazetasida adabiy xodim, boʻlim mudiri 
vazifalarida ishlagan.

Asil akani har safar yoʻqlagani 
borganimda bir gap aytardi: “Birinchi 
qavatga tushganingizdan keyin tepaga 
qarasangiz, men balkondan turib qoʻlimni 
silkitaman. Siz ham shunday javob 
qilsangiz, bu xayrlashganimiz boʻladi”. 
Bu odat bizda doimiy tus oldi. Hozir ham 
xayolimda Asil aka goʻyo yuqoridan turib 
menga qoʻl silkitayotganday boʻladi. Men 
ham qoʻlimni silkitay deyman. Diydor 
qiyomatga qoldi, ustoz degim keladi. Siz 
hamisha qalbimizdasiz!

Shuhrat JABBOROV,
Oʻzbekistonda xizmat 

koʻrsatgan jurnalist

Shunday kitoblar boʻladiki, ularni bir bor oʻqishning oʻzi 
kifoya qilmaydi, qayta-qayta mutolaa qilasiz. Har gal 
oʻqiganingizda adabiy saltanatning rangin olamini yanada 
teranroq ilgʻay boshlaysiz.

1992-yilda Jizzaxda Sharof Rashidovning 75 yilligiga 
bagʻishlab oʻtkazilgan tadbirda “Akam haqida” kitobi 
hammaga tarqatildi. Lekin mehmonlar kitob muallifini 
soʻrab topolmadi. Sababi kamtarlik, kamsuqumlik. 
Yaxshiyam, 2017-yilda tashkiliy qoʻmitaning saʼy-harakati 
bilan Sharof Rashidov vatanida oʻtkazilgan tantanada 
Asil aka ham ehtirom bilan taklif qilindi. Odamlar Sharof 
Rashidovga hurmatini Asil Rashidovga izhor etdi.

“Shu oʻrinda yana 
bir kamtarlik 
deydimi, halollik 
deydimi yoki 
basiratmi, ustozning 
oʻziga xos fazilatini 
esga olmoqchiman. 
Asil akaning 
uyida shaxmat 
oʻynadik. Oʻyinda, 
tabiiyki, men yana 
yutqazdim.

Asil Rashidov tavalludining 95 yilligi

BASIRATLI 
QALAM SOHIBI

ASRGA TATIGULIK IJOD

Oʻzbekiston sanʼat arbobi, taniqli pedagog olim, 

adabiyotshunos va tarjimon Asil Rashidov haqida gap 

ketganda, negadir Chingiz Aytmatovning “И дольше века 

длится день”  asarini oʻzbekchaga oʻgirishda “Asrdayin uzun 

bir kun”, “Asrga tatigulik kun” va “Asrni qaritgan kun” deb 

izlanganini yodga olaman. Asil aka ham 91 yil — salkam bir asr 

umr kechirdi. Umrki, mehnatga boy, ijodiy zafarlarga toʻla.
Ushbu maqolani QOraqalpoq 

tilida ham o‘qish uchun 
QR-kodni skaner qiling!

“SHARQ” nashriyot-matbaa aksiyadorlik kompaniyasi 
bosmaxonasida chop etildi.

Bosmaxona manzili: Toshkent shahri, Buyuk Turon koʻchasi, 41-uy.

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma G-1146. 

34685 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “SHARQ” NMAK masʼul.

Bosmaxona telefoni: (71) 233-11-07.

